
  መበል 33 ዓመት ቁ.4                              ሰሉስ 5 መስከረም 2023 		        	  ገጻት 8 ዋጋ 2.00 ናቕፋ

ዓይነት ድኻም ልቢዓይነት ድኻም ልቢ

ከዋኽብቲ ስነ-ጥበብ ዝዝክር ከዋኽብቲ ስነ-ጥበብ ዝዝክር 
ሕብረተሰብ፡ ከዋኽብቲ ስነ-ሕብረተሰብ፡ ከዋኽብቲ ስነ-

ጥበብ የፈልፍልጥበብ የፈልፍል

ቃለ-መሕትት  ምስ ኣመሓዳሪ ቃለ-መሕትት  ምስ ኣመሓዳሪ 
ን/ዞባ ዓዲ-ቐይሕ . . .ን/ዞባ ዓዲ-ቐይሕ . . .

መዓልቲ ጓሳ ኣብ ክረምቲመዓልቲ ጓሳ ኣብ ክረምቲ

ጋዜጣዊ መግለጺ
‘ኣልሓደስ’፡ ዘስደምም ድራማ ዝተፈብረኸ ክሲታት
ኣብ ስዑድያ ዝመደበራ ቴለቪዥን ‘ኣልሓደስ’፡ ኣብ ናይ ሎሚ (3 መስከረም) 

ድሕሪ-ቐትሪ ፈነወኣ፡ ኣንጻር ኤርትራ ዝቐንዐ ዝተፈብረኸ ድራማ ኣጋዊሓ። እዛ 
መደበር ቴለቪዥን፡ “ፈላጣት” እትብሎም እናጠቐሰት፡ ሓቅነት ናይ እትዝርግሖ 
ሓበሬታ ንምርግጋጽ ቅንጣብ ጻዕሪ ከየካየደት፡ ከም’ዚ ዓይነት ወንጃሊ ክሲታት ኣንጻር 
ኤርትራ ከተቕርብ፡ እዚ ናይ ፈለማ ኣይኰነን።

ቴለቪዥን ‘ኣልሓደስ’ ኣብ ናይ ሎሚ ፈነወኣ፡ ምስ’ቲ ትማሊ ቀዳም ኣብ እስራኤል 
ዘጋጠመ ዘጒሂ ፍጻመ ብምትእስሳር፡ ቅድሚ ሕጂ ዝፈሸለ “ኣብ ኤርትራ ኣሎ” ብዛዕባ 
ዝበሃል መደበራት እስራኤልን “ምስጢራዊ ወተሃደራዊ ስምምዓት ምስ ኤርትራን” 
ዝምልከት “ዜናዊ ትንታነ” ኣጋዊሓ። 
መንግስቲ ኤርትራ ደጋጊሙ ከምዘረጋገጾ፦መንግስቲ ኤርትራ ደጋጊሙ ከምዘረጋገጾ፦
• ኤርትራ ምስ እስራኤል ምስጢራዊ ጸጥታዊ ዝምድና ኣይነበራን፣ የብላን እውን።

• እስራኤል፡ ኣብ ኤርትራ ምስጢራዊ መጸናጸኒ መደበራት ኣይነበራን፣ የብላን 
እውን።

• እዚ ጠቐነታት’ዚ፡ ገለ ሓይልታት ንኻልእ ኣጀንዳታቶም ኣንጻር ኤርትራ፡ 
ብተደጋጋሚ ከጋውሕዎ ጸኒሖም እዮም።  

• ብዛዕባ’ቲ ንልዕሊ ፍርቂ ዘመን ዝቐጸለ ፈስቲቫልን፡ ካልእ ሕጋዊ ንጥፈታትን 
ማሕበረ-ኮማት ኤርትራውያን ኣብ ወጻኢ ንምዝራግ ዝተፈጸመ ጐነጻዊ መጥቃዕቲታት፡ 
መንግስቲ ኤርትራ - ንዕላማታቱ ከምኡ’ውን ዘለዓዓልዎ ግዳማውያን መሓውራትን 
ሓይልታትን ዘቃልዕ ኣጠቓላሊ መግለጺ ከውጽእ ምዃኑ ይሕብር።

ሚኒስትሪ ዜናሚኒስትሪ ዜና
ኣስመራ - 3 መስከረም 2023ኣስመራ - 3 መስከረም 2023

ፕረዚደንት ኢሳይያስ፡ ኣብ ‘ዋዕላ ክሊማ ኣፍሪቃ’ ንምስታፍ ናብ ኬንያ ገይሹ
ፕረዚደንት ኢሳይያስ ኣፈወርቂ፡ 

ብዕድመ ፕረዚደንት ዊልያም ሩቶ፡ ካብ 
4 ክሳብ 6 መስከረም ከተማ ናይሮቢ 
ኣብ እተአንግዶ ‘ዋዕላ ክሊማ ኣፍሪቃ’ 
ንምስታፍ፡ ትማሊ ሰዓት 6፡30 ናይ ንግሆ 
ናብ ኬንያ ገይሹ።
ፕረዚደንት ኢሳይያስን ምስኡ ዝተጓዕዘ 

ልኡኽን ኣህጉራዊ መዓርፎ ነፈርቲ 
ጆሞ ኬንያታ ኣብ ዝኣተዉሉ፡ ሚኒስተር 
ጉዳያት ወጻኢ ሪፓብሊክ ኬንያ 
ኣልፍሬድ ሙቱዋን ሚኒስተር መሬት 
ዘከርያ ንጄሩን፡ ከምኡ’ውን ኣምባሳደር 
ኤርትራ ኣብ ኬንያ ኣቶ በየነ ርእሶም 
ተቐቢሎምዎ።
ኣብ’ዚ ብምትሕብባር ኣፍሪቃዊ 

ሕብረትን መንግስቲ ኬንያን ዝተወደበ 
ዋዕላ፡ መራሕቲ ዝተፈላለያ ሃገራት 

ኣፍሪቃን ዞባውያንን ኣህጉራውያንን 
ውድባትን፡ ኣብ ጽልዋታት ክሊማዊ 
ለውጢ ብደረጃ ሃገር፡ ዞባን ዓለምን፡ 
ከምኡ’ውን ንምግታኡ ኣብ ዘኽእል 
ሜላታት ክዝትዩ እዮም።
ብዓይነቱ ናይ ፈለማ ዝዀነ ‘ዋዕላ 

ክሊማ ኣፍሪቃ’፡ ንክሊማዊ ለውጢ 
ኣመልኪቱ ንዝቐርብ ዝተፈላለየ ኣፍሪቃዊ 
ኣረኣእያታት መድረኽ ክፈጥር ትጽቢት 
ይግበር።
ጐድኒ-ጐድኒ እቲ ዋዕላ፡ ፕረዚደንት 

ኢሳይያስ ምስ ዝተፈላለዩ መራሕትን 
ወከልትን ሃገራትን ውድባትን ርክባት 
ከካይድ ትጽቢት ይግበር።
ሚኒስተር ጉዳያት ወጻኢ ኣቶ ዑስማን 

ሳልሕ፡ ምስ ፕረዚደንት ኢሳይያስ 
ኣፈወርቂ ሓቢሩ ተጓዒዙ ኣሎ።

ውድድር ማውንቴን ባይክ ውድድር ማውንቴን ባይክ 
ተኻይዱተኻይዱ

ጋዜጣዊ መግለጺ 
ኣብ ቴልኣቪቭ፡ ዝተፈጸመ ጎነጻዊ ተግባር

ዝሓለፈ ቀዳም፡ 2 መስከረም 2023፡ 
ማሕበረ-ኮም ኤርትራውያን ኣብ እስራኤል፡ 
ሃገራዊ በዓሉ ንከኽብር ብሕጊ ሓቲቱ፡ 
ብዝምልከቶም ሰበ-ስስልጣን መንግስቲ 
እስራኤል ከኣ ንቡር ፍቓድ ተዋሂብዎ። 
ብሰበ-ስልጣን መንግስቲ እስራኤል 

ብዝተዋህበ መምርሒ መሰረት፡ በዓል 
ንከኽብሩ ዝመጽኡ ኣስታት 1200 
ዜጋታትና፡ ናብ ኣደራሽ ቅድሚ ምብጋሶም፡ 
ኣብ ጥቓ ኤምባሲ ከምዝተኣኻኸቡ 
ተገይሩ።
ነዚ መደብ’ዚ ብጎነጽ ከተዓናቕፉ ዝወደቡ 

ሃሱሳት ብወገኖም፡ ልክዕ ኣብ’ቲ ዕለት’ቲ፡ 
ካብ’ቲ በዓል ዝግበረሉ ቦታ 500 ሜትሮ 
ርሒቖም ሰላማዊ ሰልፊ ክገብሩ ንፖሊስ 
እስራኤል ሓቲቶም፡ ተፈቒዱሎም ነይሩ’ዩ።
ማሕበረ-ኮም ኤርትራውያን፡ እዞም 

ጸይቀ-ዕሉላት፡ ንእተዋህቦም ሕጋዊ 
ፍቓድ ጉልባብ ተጠቒሞም፡ ለይቲ ወይ 
ወጋሕታ ነቲ ኣዳራሽ ከጥቅዑ መደብ 
ሒዞም፡ ኣእማን ኣባትርን ካራን ክጥቀሙ 
ተዳልዮም ከምዘለዉ ሓበሬታ ስለዝረኸበ፡ 
ንፖሊስ እስራኤል፡ ኣብ ዘየድሊ ግጭት 
ከእትውዎ ከምዝኽእሉ ብምግላጽ 
ኣቐዲሙ ኣጠንቂቑ ነይሩ። ሕጊን ስርዓትን 
ናይ ምኽባር ሓላፍነት ናይ ፖሊስ እዩ 
ዝብል መልሲ ድማ ተዋሂቡዎ።
ከምቲ ዝተገመተ፡ እቶም ሃሱሳት ካብ 

ዝተፈቕደሎም ቦታ ሓሊፎም ወጋሕታ 
ናብ ኣደራሽ ብምምራሕ ህውከት 
ፈጢሮም፣ ሕጊ ብምጥሓሶም ከኣ ምስ 
ፖሊስ ኣብ ግጭት ኣትዮም። ካብ ሰዓት 
6፡00 ንግሆ ክሳብ ሰዓት 1፡00 ቀትሪ ድማ፡ 
ኣብ መንጎ ፖሊሲን እቶም ሃሱሳትን 

ግጭት ተኻይዱ፣ ኩሉ’ቲ ዘጋጠመ ፖሊስ 
ብቪድዮታት ሰኒዱዎ ኣሎ።
ኣባላት ማሕበረ-ኮም ኤርትራ፡ ፖሊስ 

ብዝሃቦ መምርሒ መሰረት፡ ካብ ንግሆ 
ክሳብ ሰዓት 1፡00 ድሕሪ ቐትሪ ካብ 
ዝተመደበሎም ቦታ ከይተንቀሳቐሱ 
ብዓቕሊ ተጸብዮም። በዚ ድማ ክሳብ’ዚ 
ግዜ’ዚ ምስ ኣባላት ማሕበረ-ኮም ዝኾነ 
ግጭት ኣየጋጠመን።
እቶም ሃሱሳት፡ ኣብቲ ናይ ኣደራሽ ቦታን 

ከባቢኡን ከቢድ ዕንወት ድሕሪ ምፍጻሞም፡ 
ናብቲ በዓሉ ከኽብር ዝመጸ ህዝቢ 
ተኣኪቡሉ ዝነበረ ቦታ ኣብ ዘምርሑሉ 
ህሞት ጎነጽ ስለዝጀመሩ፡ ኣባላት ማሕበረ-
ኮም፡ ነብሶም ክከላኸሉ ተገዲዶም።
ማሕበረኮም ኤርትራውያን ኣብ እስራኤል 

ን10 ዓመታት መመላእታ ኣብ ዘካየዶ 

ሃገራውን ባህላውን ንጥፈታት፡ ዝኾነ ጸገም 
ፈጢሩ ከምዘይፈልጥ ዝተረጋገጸ እዩ። 
ከምዝፍለጥ ኣካላት ጸጥታን ኢሚግረሽንን 
መንግስቲ እስራኤል፡ ናብታ ሃገር ዝኣትዉ 
ስደተኛታት ካበይ መጺኦም ምጽራይ 
ከይገበረ ንኹሎም ከም ኤርትራውያን’ዩ 
ዝቕበሎም ነይሩ። ካብዞም “ተቓወምቲ 
መንግስቲ ኤርትራ” ተመሲሎም በብግዜኡ 
ጸገማት ክፈጥሩ ዝጸንሑ ድማ ብዙሓት 
ዘይኤርትራውያን እዮም። 
እቲ ክውን ኩነታት ከምዚ ክንሱ፡ ካልእ 

ፖለቲካዊ መልክዕ ንምሃቡን ንማሕበረ-
ኮም ኤርትራውያን ኣብ እስራኤል 
ይኹን ንመንግስቲ ኤርትራ ንምድዋን 
ዝካየድ ዘሎ ናይ ማዕከናት ዜና ይኹን 
ገለ ሰበ-ስልጣን እስራኤል ዘይሓላፍነትዊ 
መግለጺታትን ጠቐነታትን፡ ዶብ ክግበረሉ 
የድሊ።

ኤምባሲ ሃገረ ኤርትራ ኣብ እስራኤልኤምባሲ ሃገረ ኤርትራ ኣብ እስራኤል
ቴልኣቪቭቴልኣቪቭ

4 መስከረም 20234 መስከረም 2023



ሓዳስ   ኤርትራ 5 መስከረም 2023 - ገጽ 2 መበል 33 ዓመት ቁ.4

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ዓይነት ድኻም ልቢልቢ፦ልቢ፦ 

ልቢ፡ ኣገዳሲት ክፍሊ ኣካላት ናይ ሰብነትና 
እያ። ቀንዲ ዕማም ልቢ፡ ኦክስጅንን መኣዛዊ 
መግብታትን ዝሓዘለ ደም እናጨንጉዐት ናብ 
መላእ ኣካላትና ከም ዝባጻሕ ምግባር እዩ። 
= ዓቐን ልብና ብገምጋም ክንዲ ዕማኾ 

ኢድና ትኸውን።  
= ኣብ መዓልቲ፡ ልቢ ክሳብ 115,000 ግዜ 

ክትወቅዕ እንከላ፡ ልዕሊ 9 ሽሕ ሊትሮ ደም 
ትጭንጒዕ። 
= ረምታ/ቲምታ (rhythm) ናይ ልቢ፡ 

ብኤለክትሪካዊ ኣገባብ ናይ ኣካላትና እዩ 
ዝልካዕ - ‘ናይ ልቢ ኤለክትሪካዊ መተሓላለፊ 
ኣገባብ’ (cardiac conduction system) 
ተባሂሉ ይግለጽ።  
= ክብደት ናይ ወዲ-ሰብ ልቢ፡ ትሕቲ 453 

ግራም ይምዘን። ልቢ ናይ ደቂ-ተባዕትዮ ካብ 
ናይ ደቂ-ኣንስትዮ ብገምጋም ብ56 ግራም 
ትኸብድ። 
= ህርመት ልቢ ደቂ-ኣንስትዮ ካብ ናይ ደቂ-

ተባዕትዮ ብውሑድ ዓቐን ዝቐልጠፈ እዩ። 
= ልቢ ክትሃርም እንከላ፡ ትሑት ደኣ 

ይኹን’ምበር ድምጺ ይስማዕ እዩ። እቲ 
ድምጺ መፈንቶ (valve) ናይ ልቢ ክኽፈትን 
ክዕጾን እንከሎ እዩ ዝፍጠር። 
ጭዋዳታት ልቢ፡ መላእ ኣካላትና ንዝጠልቦ 

መጠን/ትሕዝቶ ደም ክጭንጉዕ ምስ ዘይክእል፡ 
ድኻም ልቢ (- Heart failure) የጋጥም። ገለ 
ኩነታት፡ ከም ምጽባብ ሻምብቆ ኣርተሪ ወይ 
ልዑል ጸቕጢ ደም፡ ቀስ-ብቐስ ንንጥፈታት 
ልቢ ስለ ዘዳኽሙ፡ ጠንቅታት ናይዚ ጥዕናዊ 
ጸገም ክኾኑ ይኽእሉ። 
እቶም ናብ ድኻም ልቢ ከብጽሑ ዝኽእሉ 

ጸገማት፡ ኩሎም እይኮኑን ክሓውዩን ናብ 
ንቡር ክምለሱን ዝኽእሉ። ብጥንቃቐን 
ስሩዕን እትገብሮ ክንክን ሕክምና ግና፡ ነቲ 
ሕማም ንኸይጋደድ ብምኽልካል ንነዊሕ 
ዓመታት ብህይወት ክትጸንሕ የኽእል። 
ኣብ ኣነባብራኻ ለውጢ ምግባር - ንኣብነት 
ምውስዋስ ኣካላት ምዝውታር፡ እትወስዶ 
ዓቐን ጨው ምጉዳል፡ ዘጋጥመካ ወጥርታትን 
ጭንቀትን ምእላይ ከምኡ’ውን ክብደት 
ሰብነትካ ምጉዳልን ምቁጽጻርን፡ ገለ ካብቶም 
ንዘጋጠመካ ድኻም ልቢ ንምፍዋስ ዝሕግዙ 
ኣገባባት እዮም። 
ሓደ ካብቲ ድኻም ልቢ ንምክልኻል 

ዝሕግዝ ሜላ’ውን፡ ነቲ ጥዕናዊ ጸገም ጠንቂ 
ዝኾኑ - ከም ጸቕጢ ደምን ሽኮርን ካብ 
ዝኣመሰሉ ሕማማት ምክልኻል እዩ።

ምልክታት ድኻም ልቢምልክታት ድኻም ልቢ 
ድኻም ልቢ፡ ኣብ ነዊሕ መስርሕ ጸገማት 

ናይ ጥዕና (chronic) ዝምዕብል ጥዕናዊ 

ጸገም ክኸውን ይኽእል እዩ። ሃንደበት’ውን 
ከጋጥም ይኽእል። እዚ ‘ዘየላቡ ኩነታት’ 
(acute) ተባሂሉ እዩ ዝግለጽ። ካብ’ቶም 
ምልክታት ናይ ድኻም ልቢ፦
= ኣብ እትደኽመሉ ወይ ከተዕርፍ ኣብ 

እትጋደመሉ እዋን ዝርአ ሕጽረት እስትንፋስ 
(dyspnea)፡
= ምስልቻውን ድኻምን፡
= ሕበጥ ኣእጋርን ብርክን (edema)፡ 
= ቅልጡፍን ዘይልሙድን ትርግታ ልቢ፡
= ናይ ምንቅስቓስ ዓቕሚ/ክእለት ምጉዳል፡ 
= ዘይገድፍ ሰዓል ወይ ብሓይሊ ምስትንፋስ፡
= ኣብ እዋን ለይቲ ብተደጋጋሚ ክትሸይን 

ምድላይ፡
= ሕበጥ ኣብ ከስዐ (ascites)፡
= ብምትእኽኻብ ፈሳሲ ናይ ኣካላትና 

ዝርአ ቀጻሊ ዘይንቡር ምግዛፍ ሰብነት፡
= ምዕጻው ሸውሃትን ዕግርግር ምባልን፡
= ምምዝባዕ ኣድህቦን ምድካም ናይ 

ምንቃሕ ዓቕምን፡
= ሃንደበት ምዕጻው እስትንፋስ፡
= እቲ ድኻም ልቢ ብመጥቃዕቲ ልቢ 

ዝሰዓበ ምስ ዝኸውን ድማ፡ ኣብ ኣፍ-ልቢ 
ተደጋጋሚ ቃንዛ ምስትብሃል. . . ወዘተ 
የጠቓልሉ። 

መዓስ ናብ ዶክተር ትኸይድ?መዓስ ናብ ዶክተር ትኸይድ?
ካብ’ዞም ዝተጠቕሱ ምልክታት 

ብተደጋጋሚ ምስ ዝረኣዩኻ፡ ናብ ሕክምና 
ክትከይድ ከም ዘለካ እዩ ዝምከር። እዞም 
ስዒቦም ተዘርዚሮም ዘለዉ ምልክታት ድማ፡ 
ብቕጽበት ናብ ሕክምና ብምኻድ ቅልጡፍ 
ሕክምናዊ ሓገዝ ከም ዘድልየካ ዘመልክቱ 
እዮም። ንሳቶም፦

= ቃንዛ ኣፍ-ልቢ፡
= ሃለዋት ምጥፋእን ተደጋጋሚ ድኻም 

ሰብነትን፡
= ተደጋጋሚን ዘይንቡርን ህርመት ልቢ 

ምስ ሕጽረት እስትንፋስ፡ ቃንዛ ኣፍ-ልብን 
ምውዳቕን፡
= ሃንደበት ሕጽረት እስትንፋስ ምስ ሰዓልን 

ሮዛ ዝሕብሩ ኣኽታን. . . እዮም።
እዞም ልዒሎም ዝተጠቕሱ ምልክታት፡ 

ብሰንኪ ድኻም ልቢ ዘጋጥሙ ዘለዉ’ኳ 
እንተኾኑ፡ ካልእ ተወሳኺ ጠንቅታት 
ከም ዘለዉ እውን ኣይትዘንግዕ። ስለ’ዚ፡ 
ብቕልጡፍ ናብ ሕክምና ብምኻድ ግቡእ 
ክንክን ክትረክብ ይግባእ። በቲ ዝወሃበካ ፍወሳ 
እቲ ምልክታት ክዓርፍ ምስ ዘይክእል 
ወይ መሊሱ ምስ ዝገድድ፡ ኣጋጢሙካ ዘሎ 
ናይ ልቢ ጥዕናዊ ጸገም እናበኣሰ ይኸይድ 
ምህላዉ እዩ ዘመልክት። ኣብ ውሽጢ 
መዓልታት፡ ልዕሊ 2 ኪሎ ግራም ክብደት 
ክትውስኽ እንተጀሚርካ’ውን ነቲ ሓኪም 
ኣነጺርካ ክትሕብር ይግባእ።     

ጠንቂጠንቂ
ድኻም ልቢ ዝምዕብል፡ ካልኦት ኣካላዊ 

ኩነታትና ንልብና ምስ ዘዳኽሙ ወይ ምስ 
ዘዕንዉ እዩ። ልብና ካብ ንቡር ወጻኢ ምስ 
እትሰርሕን እትጭነቕን ክትህሰ ትኽእል እያ። 
ድኻም ልቢ ኣብ ዝህልወሉ፡ ቀንዲ 

መጨንጒዒ ክፍሊ ልቢ (the ventricles) 
ኣዝዩ እዩ ዝውጠርን ዝጭነቕን። በዚ ድማ 
ኣብ መንጎ ክልተ ትርግታ ልቢ ኣብ ዘሎ ግዜ፡ 
ብግቡእ ዕማሙ ከሳልጥ ኣይክእልን።  ኣብ 
ገለ ኩነታት ድኻም ልቢ፡ ጭዋዳታት ልቢ 
ክዓንዉን ክዳኸሙን እዮም ዝረኣዩ። ኣብ 
ከምዚ ኩነት፡ ጨንጓዒ ክፍሊ ልቢ ‘ቨንትሪክል’ 
ካብቲ ልቢ ደም ናብ ምሉእ ኣካላትና 
ክትጭንጎዓሉ ዝግብኣ ግዜ ምድንጓያት 
ይርአ። ምስ ግዜ ድማ፡ እቲ ኣካላትና ክረኽቦ 
ዝግብኦ እኹል ደም ብግቡእ ኣይበጽሖን። 
‘ምጭንጓዕ ምቅሊት’ (ejection fraction)፡ 

ልቢ እትጭንጒዖ ዘላ ክሳብ ክንደይ ጽቡቕ 
ኣሎን የለን ንምልካዕ ዝሕግዝ ኣገባብ እዩ። 
እዚ ኣገባብ እዚ፡ ኩነታት ድኻም ልቢ 
ንምምልካት’ውን የኽእል እዩ። ዓይነት 
ድኻም ልቢ’ውን በዚ እዩ ዝፍለጥ። ጥዕና 
ኣብ ዘለዋ ልቢ፡ እቲ ‘ምጭንጓዕ ምቅሊት’ 50 
ወይ ልዕሊኡ ይኸውን። እዚ፡ ኣብ መንጎ 
ክልተ ህርመት ልቢ ኣብ ዘሎ ግዜ፡ ልዕሊ 
ፍርቂ ናይቲ ን’ቨንትሪክል’ መሊኡ ዝጸንሐ 
ደም ክጭንጓዕ/ክትፋእ ኣለዎ ማለት እዩ።  
ድኻም ልቢ፡ ኣብ ‘ቨንትሪክል’ ንቡር 

‘ምጭንጓዕ ምቅሊት’ እንከሎ’ውን ክርአ 
ይኽእል እዩ። ጭዋዳታት ልቢ ብጸቕጢ 
ደም ልዕሊ ዓቐን ምስ ዘይሰርሑን ምስ 
ዝጭነቑን ማለት እዩ። 
ድኻም ልቢ ንጸጋማይ ሸነኽ (left ventricle)፡ 

ንየማናይ ሸነኽ (right ventricle) ወይ’ውን 
ንኽልቲኦም ሸነኻት ክሸምም/ክልክም 
ይኽእል። ብሓፈሻኡ ድኻም ልቢ፡ ብጸጋማይ 
ሸነኽ ናይ ልቢ ኣብ ጸጋማይ ‘ቨንትሪክል’ እዩ 
ዝጅምር። ጸጋማይ ‘ቨንትሪክል’ እቲ ቀንዲ 
ደም ዝጭንጉዕ ክፍሊ ልቢ እዩ። 

ዓይነት ድኻም ልቢዓይነት ድኻም ልቢ
=> ጸጋማይ ሸነኽ ድኻም ልቢ - ፈሳሲ 

ናብ ሳንቡእ ተመሊሱ ከምዝኣቱ ብምግባር 
ሕጽረት እስትንፋስ የስዕብ።
=> የማናይ ሸነኽ ድኻም ልቢ  - ፈሳሲ 

ናብ ከስዐን ኣእጋርን ተመሊሱ ከም ዝኣቱ 
ብምግባር ሕበጥ ኣብ’ዞም ኣካላት የስዕብ። 
=> ሳይስቶሊክ (Systolic) ድኻም ልቢ - 

ጸጋማይ ‘ቨርቲክል’ ብግቡእ ብዘይምጭባጡ 
ዝርአ ደም ናይ ምጭንጓዕ ጸገም እዩ። 
=> ‘ዲያስቶሊክ’ (Diastolic) ድኻም ልቢ 

- ጸጋማይ ‘ቨርቲክል’ ብዘይምዝናዩን ብግቡእ 
ደም ብዘይ ምምልኡን ዘጋጥም ድኻም ልቢ 
እዩ። 
ዝኾነ ካብዞም ዝስዕቡ ኩነታት ንንጥፈታት 

ልቢ ከዕንዉን ከዳኽሙን ይኽእሉ። በዚ 
ድማ ድኻም ልቢ ከስዕቡ ይኽእሉ። ገለ 
ካብኦም’ውን ብዘይምፍላጥ ነዘውትሮም 
ክኾኑ ይኽእሉ እዮም፦
* ሕማም ኣርተርን መጥቃዕቲ ልብን፦ * ሕማም ኣርተርን መጥቃዕቲ ልብን፦ 

ሕማም ኣርተሪ ኣዝዩ ልሙድ ሕማም ናይ 
ልቢ ኮይኑ፡ ኣቲ ዝለዓለ ጠንቂ ድኻም ልቢ 
እዩ። እዚ ጸገም’ዚ ኣብ መናድቕ ሻምብቆታት 
ኣርተሪ ዘየድልዩ ስብሕታት ብምልጣፍ ኣብ 
ዋሕዚ ደም ጸቕጢ ይፈጥሩ። 
* ልዑል ጸቕጢ ደም፦* ልዑል ጸቕጢ ደም፦ ጸቕጢ ደምካ 

ካብ ንቡር ወጻኢ ምስ ዝኸውን፡ ልቢ ነቲ 
ትጭንጒዖ ደም ናብ መላእ ሰብነት ከተባጽሖ 
ኣበርቲዓ እያ ትሃልኽ። ምስ ግዜ እቲ 
ተወሳኺ ጻዕሪ ንጭዋዳታታ ከድክሞምን 
ከጨንቖምን ይኽእል’ሞ ብድኻም ልቢ 
ብቐሊሉ ትጥቃዕ። 
* ጸገም ኣብ መፈንቶ (valve) ልቢ፦ * ጸገም ኣብ መፈንቶ (valve) ልቢ፦ 

መፈንቶ (valve) ደም ኣብ ልቢ ብግቡእ 
ኣንፈቱ ይውሕዝ ከም ዘሎ ዝቆጻጸር ክፍሊ 
እዩ። እቲ መፈንቶ ምስ ዝበላሾ ግና ልቢ ዝያዳ 
ክትሃልኽ ትቕሰብ’ሞ ጸገም ልቢ የጋጥም። 
* መጉዳእቲ ጭዋዳታት ልቢ (cardiom-* መጉዳእቲ ጭዋዳታት ልቢ (cardiom-

myopathy)፦myopathy)፦ ጭዋዳታት ልቢ ብዘተፈላለዩ 
ምኽንያት ክጉድኡ ወይ ክዓንዉ ይኽእሉ 
- ብሕማም፡ ረኽሲ፡ ልዕሊ ዓቐን ኣልኮላዊ 
መስተ፡ ከምኡ’ውን ብዝተፈላለዩ መርዛም 
ቀመማት።  
* ‘ማዮካርዲቲስ’ (Myocarditis)፦ * ‘ማዮካርዲቲስ’ (Myocarditis)፦ ምቅጻል 

ጭዋዳታት ልቢ ‘ማዮካርዲቲስ’ እዩ ዝበሃል። 
እዚ ብቫይረስ ክስዕብ ዝኽእል ጥናዊ ጸገም 
እዩ። ብሰንኩ ድማ ጸጋማይ ሸነኽ ድኻም 
ልቢ ከጋጥም ይኽእል። 
* ምስ ጸገማት ልቢ ምውላድ (congenital * ምስ ጸገማት ልቢ ምውላድ (congenital 

heart defects)፦heart defects)፦ ልብኻን ክፍሊ መፈንቶ 
(valve) ልብን ብግቡእ ምስ ዘይቆሙ፡ ልቢ 
ደም ክትጭንጉዕ ክትጭነቕ ግድን እዩ። 
ድኻም ልቢ ድማ የስዕብ። 
* ዘይንቡር ረምታ ልቢ (heart arrhythm-* ዘይንቡር ረምታ ልቢ (heart arrhythm-

mias)፦mias)፦ ዘይንቡር ረምታ ልቢ ምስ ዝህሉ 
ልቢ ቀቀልጢፋ ክትሃርም እያ ትግደድ። እዚ 
ተወሳኺ ህርመት ልቢ ድማ ድኻም ልቢ 
የስዕብ። 
* ካልእ ሕማማት፦* ካልእ ሕማማት፦ ከም ሕማም ሽኮር፡ 

ጸቕጢ ደም፡ ‘ኤች.ኣይ.ቪ’ ወዘተ ዝኣመሰሉ 
ሕዱር ሕማማት ድኻም ልቢ የስዕቡ እዮም። 

ተደራቢ ሕማምተደራቢ ሕማም
ድኻም ልቢ ምስ ዝህልወካ፡ ብዛዕባ ጠንቁ፡ 

ብዛዕባ ሓፈሻዊ ኩነታት ጥዕናኻ፡ ብዛዕባ 
ዕድመኻ፡ ብዛዕባ ኩነታት ጥዕና ስድራኻ 
ወዘተ ምሉእ ኣድህቦ ክትገብር ይግባእ። 
ምስ ድኻም ልቢ ተደሪቦም ክመጹ ዝኽእሉ 
ሕማማት ብዙሓት እዮም።
* ሕማም ኩሊት፦* ሕማም ኩሊት፦ ድኻም ልቢ ናብ 

ኩሊት ክበጽሕ ናይ ዝግብኦ ዓቐን ደም 
የጉድሎ እዩ። ብግቡእ ምክትታል ምስ 
ዘይግበረሉ ድማ ካልእ ጥዕናዊ ጸገም ማለት 
ሕማም ኩሊት የስዕብ እዩ። 
* ጸገም ኣብ መፈንቶ (valve) ልቢ፦ * ጸገም ኣብ መፈንቶ (valve) ልቢ፦ 

መፈንቶ (valve) ደም ኣብ ልቢ ብግቡእ 
ኣንፈቱ ይውሕዝ ከም ዘሎ ዝቆጻጸር ክፍሊ 
እዩ። ብሰንኪ ድኻም ልቢ፡ ልብና ብግቡእ 
ክትዓዪ ምስ ዘይትኽእል ድማ ጸገም መፈንቶ 
ልቢ ከጋጥመና ንቡር እዩ። 
* ጸገም ረምታ ልቢ፦* ጸገም ረምታ ልቢ፦ ብሰንኪ ድኻም ልቢ 

ክፍጠር ዝኽእል ካልእ ተደራቢ ጥዕናዊ ጸገም 
እዩ። 
* መጉዳእቲ ጸላም ከብዲ፦* መጉዳእቲ ጸላም ከብዲ፦ ድኻም ልቢ፡ 

ኣብ ጸላም ከብዲ ተወሳኺ ፈሳሲ ንኽዓቁር 
ዝገብር ጸገም እዩ። 

ፍወሳፍወሳ
እቲ ቀንዲ ካብ ድኻም ልቢ ንምፍዋስ 

ዝሕግዝ ኣገባብ፡ ካብቶም ጠንቅታት ምእላይ 
እዩ። ሕዱር ሕማም ምስ ዝህልወካ ነቶም 
ሕማማት ብግቡእ ክትቆጻጸሮም ምኽኣል። 
ኣብ ኣመጋግባኻ ግቡእ ቆላሕታ ምግባር። 
ምንቅስቓስ ምዝውታር ኣዝዮም ጠቐምቲ 
እዮም። 
ኩነታት ኣነባብራኻ ብምቕያር ድኻም ልቢ 

ንምክልኻል ይከኣል እዩ። ንምጥቃስ፦
= ሽጋራ ዘይምትካኽ፡
= ጸቕጢ ደምን ሽኮርን ምቁጽጻር፡
= ምውስዋስ ኣካላት ብምዝውታር ብቑዕ 

ኣካላት ምውናን፡
= ጥዕና ዝህቡ መግብታት ምምጋብ፡
= ክብደት ሰብነትካ ምቁጽጻር፡
= ጭንቀት ምእላይ።

                            ምንጪ፦ mayoclinicምንጪ፦ mayoclinic

ሎሚ ኣብ ERI-TV 
ሰዓት	    መደብ	
12፡00	   ሃገራዊ መዝሙር
12፡02	   ድራማ
12፡30	   ዜና (ትግርኛ)
12፡50	   ዜና ስፖርት
12፡55	   ጩራ ጥዕና
13፡30	   ዜና (ዓረብ)
13፡45	   ለሰ ስፖርት
15፡10	   ደኩመንታሪ ፊልም 
16፡20	   ሰሙናዊ ስፖርት
17፡00	   ዜና (ትግርኛ)
17፡15	   ደርፊ
17፡30	   ዜና (ዓረብ)
17፡45	   ዶክተራት ኣብ ስትድዮ
18፡30	   ደኩመንታሪ ፊልም 
19፡30	   ሃለው ቈልዑ
20፡00	   ዜና ትግረ
20፡15	   መደብ ዋልታ 
21፡00	   ዜና (ትግርኛ)
21፡25	   እንዳ ዝማም
22፡00	   ዜና (ዓረብ)
22፡10	   ኢድኣት
22፡30	   ዜና (እንግሊዝ)



ሓዳስ   ኤርትራ 5 መስከረም 2023 - ገጽ 3 መበል 33 ዓመት ቁ.4

 ምስ ኣመሓዳሪ ን/ዞባ ዓዲ-ቐይሕ ኣቶ ሃብታይ ተስፋዝጊ
መርሃዊ ታደሰ 

ካልኣይን መወዳእታን ክፋል

ኣብ ከተማ ዓዲ-ቐይሕ ኮለጅ ብምህላዉ ኣብ ከተማ ዓዲ-ቐይሕ ኮለጅ ብምህላዉ 
- ንህዝቢ’ዚ ንኡስ ዞባ ዝህቦ ረብሓ እንተሎ - ንህዝቢ’ዚ ንኡስ ዞባ ዝህቦ ረብሓ እንተሎ 
ክትገልጸልና?ክትገልጸልና?
ኣብ’ዛ ከተማ ዝርከብ ኮለጅ ንግድን 

ምሕደራን ማሕበራዊ ስነ-ፍልጠትን፡ 
ብዲግርን ዲፕሎማን ዘመርቕ ሓደ ዓብዪ 
ኮለጅ ከም ምዃኑ መጠን፡ ኣብ መስርሕ 
ምምሃርን ምስትምሃርን ናይ’ዚ ንኡስ ዞባና 
ከም ሓደ ዓብዪ ብልጫ ኢና እንርእዮ። 
ምኽንያቱ፡ ተማሃሮ ናይ’ዚ ንኡስ ዞባ 
ንተመሃሮ ናይ’ዚ ኮለጅ እናረኣዩን፡ ስርዓተ-
ኣካይዳ ናይ ኮለጅ ተመሃሮ ከመይ ምዃኑ 
ብግብሪ እናተዓዘቡን እዮም ዝኸዱ ዘለዉ።

እዚ መስርሕ’ዚ ብቐንዱ፡ ነዞም 
መንእሰያት ተመሃሮ እዚኣቶም ናይ 
ትምህርቲ መጻኢኦም እንታይ ከም 
ዝመስል ሓደ ዓብዪ ስእሊ ክህቦም ይኽእል 
እዩ። ስለ’ዚ እዞም ኣብ’ዛ ከተማ ክሳብ ናይ 
12 ክፍሊ ደረጃ ትምህርቶም ዝከታተሉ 
ዘለዉ መንእሰያት ተማሃሮ፡ ሓደ ካብ’ቲ 
ብቐሊል ዘይርከብ ልዑል ጸጋታት ናይ 
ትምህርቲ ኣለዎም ኢልና ክንዛረብ 
ንኽእል ኢና።
ብኻልእ ወገን፡ እዚ ኮለጅ’ዚ ስራሑ ካብ 

ዝጅምር ኣትሒዙ ኣትሒዙ፡ ንብዙሓት 
ተቐማጦ እዚ ከባቢ ብፍላይ ከኣ - ነተን 
ፍርቂ ኣካል ሕብረተ-ሰብ ዝኾና ደቂ-
ኣንስትዮ ኣብ ውሽጡ ሰፊሕ ናይ ስራሕ 
ዕድላት ዝፈጠረ ኮለጅ እዩ። እዘን ኣዴታት 
እዚኣተን ብጊደአን፡ ምስ ተመሃሮን 
መማህራንን ናይ’ቲ ኮሎጅ ብቐጻሊ 
ስለዝራኸባ፡ ኣብ መዳይ ትምህርቲ ናብ 
ደቀን ዘስርጻኦ ውህሉል ተመኩሮ ቀሊል 
ኣይኮነን።
ንጸጋታትን ስግኣታትን ናይዚ ን/ዞባ ንጸጋታትን ስግኣታትን ናይዚ ን/ዞባ 

ብኸመይ ትገልጾ?ብኸመይ ትገልጾ?
እዚ ንኡስ ዞባ እዚ፡ ካብ ስግኣታቱ 

ጸጋታቱ እዩ ዝዓቢ። ምኽንያቱ፡ ምስ ዞባ 
ሰሜናዊ ቀይሕ ባሕሪ - ማለት ምስ ን/
ዞባ ፈሮ ዋላ’ኳ ብናይ ሓመድ ጽርግያ 
እንተዀነ፡ ብዝሓጸረ መስመር ስለዝራኸብ 
ስትራተጅካዊ ቦታ እዩ።
ኣውራ ኸኣ ኣብ ግዜ ሰላም፡ ማእከል 

መተሓላለፊ ናይ ንግዲ ካብ ወደባዊት 

ከተማ ባጽዕ ናብ ስትራተጅካዊት ከተማ 
ሰንዓፈን ናብ ንኡሳን ዞባታት ጸሮናን ማይ 
ዓይንን ክኸውን ዝኽእል ንኡስ ዞባ እዩ።
ንኡስ ዞባ ሰንዓፈን ንኡስ ዞባ ጸሮናን፡ 

ምስ ኢትዮጵያ ስለዝዳወባ ድማ፡ 
ተሳታፍነት ህዝቢ ናይ’ዚ ንኡስ ዞባ ኣብ 
ንግዳዊ ልውውጥ ወሳኒ ተራ እዩ ዘለዎ። 
እዚ ዕድላት’ዚ ስለዘሎ ኸኣ፡ ንግዳውን 
ቱሪዝማውን ጸጋታት ዘላቒ ዕብየትን 
ዝርጋሐን ክረኣየሉ ዝኽእል፡ ኣርባሒ 
ጸጋታት ዝውንን ን/ዞባ ኢልና ክንገልጾ 
ንኽእል ኢና።
ብቐንዱ ዓዲ-ቐይሕ ሓንቲ ካብተን 

ዝበረኻ ቦታታት ናይ ሃገርና ስለዝኾነት፡ 
ስፖርተኛታት ልምምድ ኮነ ውድድር 
ንኸካይዱላ ኣዝያ ወሳኒት ቦታ’ያ። ከም 

ውጺቱ፡ ብደረጃ ሃገርን ብደረጃ ዞባን 
ኣብ’ዛ ከተማ ዝተኻየዱ ዝተፋላለዩ 
ውድድራት - ናይ ኣትለቲክስ ጉያ እግርን 
ውድድራት ናይ ቅድድም ብሽክለታን 
ውድድራት ኩዕሶ እግሪ፡ ኣብ ዝተፈላለየ 
እዋናት ኣብ’ዛ ከተማ ተኣንጊዱ እዩ።     
ዛጊት ኣብ’ዚ ን/ዞባ ዝተሳላሰሉ ልምዓታዊ ዛጊት ኣብ’ዚ ን/ዞባ ዝተሳላሰሉ ልምዓታዊ 

መደባት እንታይ ይመስሉ?መደባት እንታይ ይመስሉ?
እቲ ናይ ምዕቃብ ማይን ሓመድን 

ብቐጻሊ እዩ ዝካየድ። ሎሚ ዓመት ድማ፡ 
ክሳብ 350.000 ፈልሲ ክትከል ውጥን 
ስለዝነበረና፡ እዚ መስርሕ’ዚ ድሮ ናብ 
ምዝዛም ገጹ ከይዱ ኣሎ። ኣብ’ዚ ተሳትፎ 
ናይ ኩሉ ኣካል ሕብረተ-ሰብ ክረጋገጽ 
ስለ ዘለዎ ከኣ፡ ብቐንዱ ምስ ሓይልታት 
ምክልኻል እናተወሃሃድና ኢና ንሰርሕ 
ዘለና። ይኹን እምበር፡ ምትካል ጥራሕ 
ንበይኑ ኣኻሊ ስለ ዘይኮነ፡ ኣብ ምክትታል 
ናይ’ቶም ዝተተኽሉ ፈልሲታትን 
ኣግራብን እውን ነድህብ ኢና። ተሳትፎ 
ህዝቢ ኣብዚ ወፍሪ ልምዓት’ዚ ኸኣ፡ ካብ 
ግዜ ናብ ግዜ እናዓዘዘ ይኸይድ ከምዘሎ 
ይረኣየና።
ዝርጋሐ መጓዓዝያን ቀረብ ዝስተ ማይንከ ዝርጋሐ መጓዓዝያን ቀረብ ዝስተ ማይንከ 

እንታይ ይመስል?እንታይ ይመስል?
ኣብ’ቲ ናይ መጓዓዝያ፡ ካብ ኣስመራ 

ክሳብ ከባቢ ኢጊላ ብተዛማዲ ጽፉፍ ናይ 
ቅጥራን ጽርያ ኣሎና ኢልና ክንዛረብ 
ንኽእል ኢና። እዚ ጽርግያ’ዚ፡ ካብ 
ኣስመራ ተበጊሱ ብሰንዓፈ ሓሊፉ ክሳብ 
ኣዲስ-ኣበባ (ርእሲ-ከተማ ናይ ኢትዮጵያ) 

ዝበጽሕ ናይ ቅጥራን ጽርግያ እዩ። ኣብ’ዚ 
መስመር’ዚ ድማ፡ ካብ ኣስመራ ናብ ዓዲ-
ቐይሕ ካብ ደቀ-ምሓረ ናብ ዓዲ-ቐይሕ 
ካብ ዓዲ-ቐይሕ ናብ ሰንዓፈ - መዓልታዊ 
ኣገልግሎት መጓዓዝያ ሓራት ኣሎና።
ካብ ዓዲ-ቐይሕ ናብ ንኡስ ዞባ ጸሮና፡ 

ካብ ዓዲ-ቐይሕ ናብ ኮዓቲት ከምኡ ድማ 
ካብ ዓዲ-ቐይሕ ናብታ ኣካል ንኡስ ዞባ 
ሰገነይቲ ዝኾነት ሓላይ ዝኸይድ ናይ 
ሓመድ ጽርግያ እውን ኣሎ።
ብዘይካ’ዚ፡ ካብ ዓዲ-ቐይሕ ናብ ዕሞር-

ቀብረ ትኸይድ ሓራት ኣላትና። ካብ 
ፎሮ’ውን ናብ ኦምለ ትበጽሕ ሓራት ኣላ። 
እዘን ክልተ ሓራት እዚኣተን፡ ኣብ መንገዲ 
ስለዝራኸባ ኸኣ፡ ተቐማጦ ናይዘን ክልተ 
ኣብ በበይኑ ዞባ ዝርከባ ንኡሳን ዞባታት 
- ማለት ካብ ን/ዞባ ፎሮ ናብ ን/ዞባ ዓዲ-
ቐይሕ፡ ካብ ን/ዞባ ዓዲ-ቐይሕ ናብ ን/ዞባ 
ፎሮ - ካብን ናብን ክንቀሳቐስ ኣይጽገምን።
ማይ ብዝምልከት፡ ኣብ ን/ዞባና ብፍላይ 

ከኣ ኣብ ከተማ ዓዲ-ቐይሕ፡ ናይ ማይ ሽግር 
ኣለና ኢልና ክንዛረብ ኣይንኽእልን። እቲ 
ብቦጥ ዝሰቲ ተቐማጢ ናይዛ ከተማ’ውን 
ኣዝዩ ውሑድ እዩ። ከም ውጽኢት ናይዚ 
ኸኣ፡ ኣብ ከተማ ዓዲ ቐይሕ ካብን ናብን 
እናዞረት ማይ ትዕድል ሓንቲ ቦጥ ጥራሕ 
እያ ዘላትና። 
ህልዉ ኩነታት ኣገልግሎት ታክሲ ናይ’ዛ ህልዉ ኩነታት ኣገልግሎት ታክሲ ናይ’ዛ 

ከተማ. . .?ከተማ. . .?
ኣብ ውሽጢ እዛ ከተማን ናብ’ዛ ከተማ 

ዝቐረባ ዓድታትን ዝንቀሳቐሳ ሰለስተ 
ታክሲ ኣለዋና። እዘን ታክሲ እዚኣተን፡ ኣብ 
ውሽጢ እዛ ከተማ ንሓደ ሰብ ብሰለስተ 
ናቕፋ እየን ካብን-ናብን ዘማላልሳ። ምስ 
ስፍሓት ናይ’ዛ ከተማ ኣዛሚድካ ክርአ 
እንከሎ እኹላት እየን። እዘን ታክሲ 
እዚኣተን ክንዮ ኣብ ውሽጢ እዛ ከተማ 
ዝህባኦ ኣገልግሎት ሓሊፈን ከኣ፡ ካብ ዓዲ-
ቐይሕ ናብ ኢጊላ፡ ብርሂነትን ኣቡሳላማን 
እውን ንሓደ ሰብ ብሸሞንተ ናቕፋ 
ኣገልግሎት መጓዓዝያ ይህባ እየን። ስለ’ዚ 
ኣብ ኣገልግሎት ታክሲ ሕጽረት ኣለና 
ኢልና ክንዛረብ ኣይንኽእልን ኢና። 
ናብ ገጠራት ዝቐንዐ መስመር መጓዓዝያ ናብ ገጠራት ዝቐንዐ መስመር መጓዓዝያ 

ሓራትከ?ሓራትከ?
ካብ ዓዲ-ቐይሕ ናብ ሓላይ መስመር 

መጓዓዝያ ሓራት ኣለና። ተቐማጦ ናይ’ዘን 
ካብ ጸሊም ጽርግያ ቅሩብ ፍንትት 
ኢለን ዝርከባ ዓድታት፡ በተን ካብን 
ናብን ዝንቀሳቐሳ ሓራት እዮም ዝጓዓዙ። 
ንኣብነት፡ ኣብ በዓል ሓዋጹ፡ መንደፈራ 
ዓዲ-ካንታ ዝቕመጥ ህዝቢ፡ በተን ካብን-
ናብን ዓዲ-ቐይሕ ኣስመራን ደቀምሓረን 
ዝጓዓዛ ሓራት እዩ ዝግልገል። እቲ ክፍሊት 
ናይ ሓራት ኣዝዩ ርትዓዊ ስለዝኾነ እውን፡ 
ብዙሕ ዘጣርዕ ኣይኮነን።
ኣብ ገጠራትከ?ኣብ ገጠራትከ?
ኣብ እንባ-ዃዃትን ምርጋጽን ብሶላር 

ዝሰርሕ መዐደሊ ማይ ኣሎና። እቲ ናይ 
ምርጋጽ ምስ ናይ ኮዓቲት ተኣሳሲሩ 
ዝኸይድ እዩ። እቲ ናይ እንባ-ዃዃት 
ግና ንበየይኑ እዩ። ስለ’ዚ ኣብ ሸውዓተ 
ዓድታት ብድሪል፡ ኣብ ኣርባዕተ ዓድታት 
ብጀነረተር፡ ኣብ ክልተ ዓድታት ድማ 
ብሰላር ዝሰርሕ ኣገልግሎት ማይ ኣብ 
ገጠራት ኣለና። እቲ ዝበዝሐ ኣብ ገጠራት 
ዝቕመጥ ህዝቢ ናይዚ ን/ዞባ ግና፡ ካብ 
ዒላታት’ዩ ዝጥቀም።
ዝርጋሐ መስመራት ኤለክትሪክ እንታይ ዝርጋሐ መስመራት ኤለክትሪክ እንታይ 

ይመስል?ይመስል?
ኣብ ንኡስ ዞባ ዓዲ-ቐይሕ፡ እቲ ዝርጋሐ 

ኤለክትሪክ ክንዮ ከተማ ዓዲ-ቐይሕ 
ሓሊፉ - ክሳብ ብዙሓት ዓድታት ናይዚ 
ን’ዞባ ስለዝኸይድ፡ እቲ ዝሓሸ እዩ ኢልና 
ክንዛረበሉ ንኽእል ኢና።
ብዘይካ ከተማ ዓዲ-ቐይሕ፡ ካልኦት 14 

ኣብ ን/ዞባ ዓዲ-ቐይሕ ዝርከባ ዓድታት 
መስመር ኤለክትሪክ ኣለወን። ብቐንዱ 
እውን፡ እተን ንሰንዓፈን ዓዲ-ቐይሕን 
ምንጪ መብራህቲ ኮይነን ዘገልግላ 
ጀነሬተራት፡ ኣብ ከተማ ዓዲ-ቐይሕ እየን 
ዘለዋ። እዘን ጀነሬተራት እዚኣተን፡ ኣብ 
ወርሒ ክሳብ 165,000 ሊትሮ ነዳዲ እየን 
ዘህልኻ። ብመንጽር ሃልኪ ነዳዲ ክትርእዮ 
እንከለኻ ቀሊል ኣይኮነን። ቀስ-ብቐስ 
ኩሉ እቲ ን/ዞባ ኣገልግሎት ኤለክትሪክ 
ንኽረክብ ከኣ፡ ብዕቱብ ይስርሓሉ ኣሎ።
መስመር ኤለክትሪክ ተዘርጊሑለን ዘሎ መስመር ኤለክትሪክ ተዘርጊሑለን ዘሎ 

ዓድታት ክትጠቕሰለይ?ዓድታት ክትጠቕሰለይ?
ሰምዲ፡ ኣውህነ፡ ብርሂነት፡ መዓርዳ፡ ሓዋጹ፡ 

መንደፈራ፡ ኣባሳላማ፡ ዓዲ-ወገራ፡ ዝባን 
ዝግብ፡ ማእለውያ፡ እንባ ጭላይ፡ ተኾንዳዕ፡ 
ምናሕን መሳልሕን ዝበሃላ ዓድታት 
መስመራት ኤለክትሪክ ተዘርጊሑለን 
ኣሎ።
ናብ ዝርጋሐ ትካላት ጥዕና ክንምለስ?ናብ ዝርጋሐ ትካላት ጥዕና ክንምለስ?
ኣብ’ዚ እውን ደሓን ዝኾነ ዝርጋሐ 

ኣገልግሎት ጥዕና ኣሎና ኢልና ክንዛረብ 
ንኽእል ኢና። ብዘይካ’ዚ ኣብ ውሽጢ 
ከተማ ዓዲ-ቐይሕ ዝርከብ ዓብዪ ሆስፒታል፣ 
ኣብ ከተማ ዓዲ-ቐይሕ፡ ኣብ ሳፊራ፡ ኣብ 
ተኾንዳዕ፡ ኣብ ሓዋጹን ደርዓን ኣብ ነፍሲ-
ወከፈን ሓሓንቲ መደበራት ጥዕና ኣለዋ። 
ስለ’ዚ፡ ኣብ ን/ዞባና ምስ ቅርጺ መሬት 
እዚ ከባቢ ክርአ እንከሎ፡ ኣብ ዝተመጣጠነ 
ርሕቀት ዝተደኮና - ብድምር ሓንቲ 
ሆስፒታልን ሓሙሽተ መደበራትን ጥዕና 
እየን ዘለዋና።

ናብ ኩነታት ማሕረስን ዘራእትን ናብ ኩነታት ማሕረስን ዘራእትን 
ከምኡ’ውን ብመስኖ ዝለምዕ ጀራዲን  ከምኡ’ውን ብመስኖ ዝለምዕ ጀራዲን  
ክንሰግር? ክንሰግር? 
ኣብ’ዚ ን/ዞባና ዳርጋ ኩሉ ዓይነት 

ኣዝርእቲ እዩ ዝዝራእ። ከም ኣብነት 
ንምጥቃስ - ስርናይ፡ ስገም፡ መሸላ፡ ዛንገዳ፡ 
ዕፉን፡ ባልደንጓ፡ ጣፍ፡ ዓይኒ-ዓተር፡ ብርስን፡ 
እንጣጢዕ. . . ወዘተ፡ ኣብዚ ንኡስ ዞባ 
ብሓረስቶት ተዘሪኦም ካብ ዝበቚሉን 
ዝሕፈሱን እዮም። ሎሚ ዓመት ከኣ፡ ደሓን 
ዝኾነ እቶት ክንሓፍስ ተስፋ ንገብር።
ጀራዲን ኣብ ዝምልከት፡ ኣብ’ዚ 

መዳይ’ዚ ኣዚና ኢና ንቕድሚት ሰጒምና 
ዘለና። እቲ ኣብዘን ዘለዋና ጀራዲን ዝፈሪ 
ፍርያት፡ ንህዝቢ ናይዚ ንኡስ ዞባ ምሉእ-
ብምሉእ ኣዕጊቡ ንኻልኦት ንኡሳን ዘባታት 
ዝምግብ ፍርያት እዩ ዘሎና።
ኣብ’ዘን ጀራዲን እንታይ ዓይነት ፍርያት ኣብ’ዘን ጀራዲን እንታይ ዓይነት ፍርያት 

እዩ ዝፈሪ?እዩ ዝፈሪ?
ኣራንሺ፡ ፓፓዮ፡ ዘይትቡን፡ ለሚን፡ 

ድንሽ፡ ኮሚደረ፡ ሽጉርቲ፡ ካውሎ፡ ሳላጣ፡ 
ቁስጣ፡ ካሮት፡ ጉዕ-በርበረ፡ ኣእካልን 
ጥረታትን። ብፍላይ ኣብ ምሩጽ ዘርኢ 
ድንሽ፡ ብደረጃ ሃገር ተዋዳዳሪ ዓቕሚ 
ኣለና ኢልና ደፊርና ክንዛረብ ንኽእል 
ኢና። ኣስታት 1500 ኩንታል ምሩጽ 
ዘርኢ ድንሽ ክሕዝ ዝኽእል መኻዚኖ 
ድማ፡ ኣብ ከተማ ዓዲ-ቐይሕ ኣሎና። እዚ 
ምሩጽ ዘርኢ ድንሽ፡ ካብ’ዚ መኽዘን እዚ 

ወጺኡ ናብ ዝተፈላለያ ንኡሳን ዞባታት 
ይዝርጋሕ። ክሳብ ናብ ዞባ ዓንሰባ ን/ዞባ 
ገለብ ዝኸደለሉ እዋን ነይሩ።
ጀራዲን ኣብ ኣየናይ ከባቢ ናይዚ ን/ዞባ ጀራዲን ኣብ ኣየናይ ከባቢ ናይዚ ን/ዞባ 

እየን ዝርከባ?እየን ዝርከባ?
እቲ ኩሉ ሰብ ካብን-ናብን ኣስመራ ዓዲ-

ቐይሕ ብመካይን እናተጓዕዘ ዝርእዮ፡ ኣብ 
ወሰናስን ናይ’ቲ ጸሊም ጽርግያ ዝርከብ ኣብ 
ሩባ ኣባሳለማ ዘሎ ጀራዲን እዩ። ንስኻ’ውን 
ክትመጽእ እንከለኻ ብዓይንኻ ርኢኻዮ 
ኣለኻ ዝብል ግምት ኣሎኒ። ብሓፈሻኡ 
ግና፡ እተን ሰፊሕ ዝርጋሐ ጀራዲን ዘለወን 
ዓድታት መንደፈራ፡ ኣውህነ፡ ዓዲ-ወገራ፡ 
ሓይነባ፡ ሓዋጹ፡ ተኾንዳዕ. . . እየን። እዘን 
ጀራዲን እዚኣተን፡ ኣብ ከባቢአን እኹል 
ቀረብ ማይ ናይ ዲጋታትን ዒላታትን 
ኣለወን። 
ዝተታሕዙ መደባት ክትጠቕሰልና?ዝተታሕዙ መደባት ክትጠቕሰልና?
ኣብ እንባ-ዃዃት ሓንቲ ዲጋ ክትስራሕ 

ከም መደብ ተታሒዙ ኣሎ። ኣብ ዓዲ-
ካንታ እውን ንእንድሕሽን ንዓዲ-ካንታን 
እተገልግል ኣብ ማእከላይ ቦታ ቤት-
ትምህርቲ ክትስራሕ ተመዲቡ ኣሎ።
ኣብ መጓዓዝያ እውን፡ ካብ ዓዲ-ቐይሕ 

ናብ ዓሸራ ዝኸይድ ጽርግያ ክስራሕ 
መደብ ወጺኡ ኣሎ። ካልእ ከም ፕላን 
ተሓንጺጹ ዝተወደአ፡ እዚ ንከተማ ዓዲ-
ቐይሕ ኣብ እዋን ክራማት ንምዕራብን 
ንምብራቕን ዝቖርጽ - ተቐማጦ ናይ’ዛ 
ከተማ ‘ቃላይ ባንዳ’ ኢሎም ዝጽውዕዎ 
ቦታ እዩ። ነዚ ሽግር እዚ ብመትረባት 
ንምፍታሕ መደብ ተታሒዝሉ ኣሎ። 

ካልእ ብምብራቕ ወገን ናይ’ዛ ከተማ 
‘ደሺ-ሚላ’ ተባሂሉ ኣብ ዝጽዋዕ ቦታ፡ 
ተቐማጦ ናይ’ዛ ከተማ ድማ ‘ባሕሪ 
ልብያ’ ኢሎም ዝጽውዕዎ - ኣብ ክረምቲ 
ብማይ ዘዕለቕልቕን ንተቐማጦ ዘሸግርን 
ቦታ ኣሎ። ነዚ’ውን እቲ ማይ ሽዑ-ንሽዑ 
ብቢንቶታት ኣቢሉ ከም ዝኸይድን፡ 
ናብ መዓላ ከም ዝውዕልን ንምግባር፡ 
ውጥን ተታሒዝዎ ኣሎ። ብዘይካ’ዚ፡ 
ዝርጋሐ ኣገልግልት ጥዕና ንምስፋሕን 
ንምድንፋዕን፡ ኣብ ውሽጢ ከተማ ዓዲ-
ቐይሕ ሓደ መወከሲ ሆስፒታል ክስራሕ 
ዝተወደአ መደብ ኣሎ። 
ከም መዛዘሚ እትብሎ እንተሎ?ከም መዛዘሚ እትብሎ እንተሎ?
ህዝቢ ኤርትራ ክሳብ ሕጂ ክኸዶ ዝጸንሐ 

መደረኻት ቀሊል ኣይኮነን። ንኹሉ ናይ 
ግዳም ተጻብኦታትን ሽርሒታትን መኪቱ 
እዩ ክጐዓዝ ጸኒሑ። 
እዚ ሕጂ ረጊጽናዮ ዘለና መድረኽ፡ 

ተስፋ ዝህብ ትስፉው መድረኽ ስለዝዀነ፡ 
ንሕና ከም ህዝብን መንግስትን፡ ልዕሊ ናይ 
ትማሊ ሎሚ ደረጃ ንቕሓትና ብዝሓየለ 
መልክዑ ክብ ኣቢልና፡ ኣብ ምልማዕን 
ምክልኻልን ሃገር ኣድሂብና፡ ኣብ’ዛ 
ብመውጋእትን መስዋእትን ዝመጽአት፡ 
ብመውጋእትን መስዋእትን ዝተዋሕሰት 
ሃገር - ዘላቒ ምዕባለ ንምፍጣር፡ ኣብ ኩሉ 
ጽላታት ሃገር ልዑል ዝደረጃኡ ኩሉ-
መዳያዊ ሱታፌና ከነረጋግጽ እላቦ።

ቃለ-መሕትት

ሸባብሸባብ
ሃሃ ማማ መመ ተተኤኤ

ሸባብሸባብ

ሕጂ ኣብዛ ህሞት ኣብ ቤት ሻሂ 
ስማፕ ትካል ትምህርቲ እየ ዘለኹ። 
ኣስመራ ኣብ ዝመጽኣሉ እዋን ናብ ቤት 
ሻሂ ስማፕ ከይበጻሕኩ ኣይኮነለይን። 
ንሎሚ ብፍላይ ምስ ክራምቲ 
ንኸዕልል ዝገበረኒ ግና ዝኣዘዝክዎ 
ብራሕን ውዕይቲ ፒሳን እየን። 
ንድሕሪት ናብ ግዜ ናይ ቍልዕነት 
ጕስነት እዩ መሊሱኒ። እቲ ብራሕ 
ሓፊስ፡ ብጎነቕ ካብ ዝተዓጥነ ኣልባ 
ዝተቐድሐ እንክመስል ሃንገፍ በለኒ። 
ካብታ ኣሳስይት ክቕበሎ እንከለኹ 
ክሳዕ ዓንቀሩ ዝመልአ መኽደን 
ኣልባ’ምበር ብኬሪ ይርኣየኒ ኣይነበረን። 
እታ ኣሳሳይት እንታይ ኰይነ ኣለኹ 
ክትፈልጥ ኣቓልቦ ኣይገበረትን። 
ሓቃ እያ ኣቐዲማ ዝግባእ ሰላምታ 
ሂባትኒ’ያ። ዝኣዘዝክዎ ሂባ ንኻልኦት 
ንምእንጋድ እዩ ኣብ ርእሳ ዝነበረ። 
እቲ ድሮ ብኣስናነይ ጐሚደ ክሕይኾ 
ጀሚረ ዘለኹ ፒሳ ውዑይ ብምዃኑ 
ንሱ’ውን ዝሓደገለይ የብሉን። እቲ 
ኣደይ ወላዲተይ ከብቲ ሓሊበ ምስ 
ወዳእኩ ምስ ዓፍዓፍ ዝብል ሓድሽ 
ንእለቱ ካብ ቶፋ ዝተቐድሐ ብራሕ 
ኣብ መኽደን ቶፋ ገቢራ፡ ካብ ሞቝሎ 
ገና ኣጸቢቑ ዘይደረቐ ብውሕሉል ኢዳ 
ዝተቘርጸ ስላም ውዑይ ቅጫ መሸላ 
ኣብ ኢደይ ህብ ምስ ኣበለትኒ ጕምድ 
ኣቢለ ኣፈይ ንዝመሽሎቘኒ ዋዒኡ 
ብዝሑል ብራሕ ዝድብሶ እሞ ፍጹም 
ባህታ ዝፈጥር ቀዳማይ ውህብቶ 
እታ መዓልቲ ኣብ ዝኽረይ ቅጅል 
በለኒ። መኽደን ኣልባ ገፊሕ ብምዃኑ 
ነቲ ብጠምጠም ዝሰተኽዎ ብራሕ 
ንምድራዝ ቅልጽመይ ናብ ኣፈይ 
ምስ ኣቕረብክዎ’የ ብብኬሪ እሰቲ ከም 
ዘለኹን ኣብ ከናፍረይ ዝዀነ ዝተጸየቐ 
ብራሕ ከም ዘየለን ዝፈለጥኩ። እቲ 
ኣብ ኢደይ ጐሚደ ኣብ ኣፈይ 
ኣእትየዮ ዝነበርኩ ፒሳ’ውን እቲ ገና 
ናብ ምድፍናቕ መሊሱኒ ዝጸንሐ 
ቅጫ ኣደይ ከም ዘይኰነ ብዝፈለጥኩ፡ 
ንምንታይ ካብ ዝኽሪ ተመሊሰ ሕርቕ 
ሕርቕ በልኩ። ደጊም ናብ ዝኽሪ 
ብገዛእ ፍቓደይ ክምለስ ነበረኒ። ግዳ 
ናብ ኣእምሮይ ዘዝመጽኣኒ ምጽሓፍ 
እምበር ብምድፍናቕ ከይከይድስ 
ኣእምሮይ ነቒሑን እዚ ቤት ሻሂ 
ብወጃዕጃዕ ዝተፈላለየ እንግዶት 
ሒዞም ዘዕልሉ ሰባት ቅጽጽ ኢሉ ነበረ። 
ኵሉ ኸኣ ብራሕ ኣዚዙ ነበረ። ከማይ 
ኣብ ዝኽሪ ዝነበረ ግን ኣይመስልን። 

***

ክራማት ኰይኑ ምስ ሞሳቶይ ናብ 
በረኻ ምስ ከድና እቲ መጀመርያ 
እንገብሮ፡ ካብ ገዛ ብግስ ክንብል 
እንከሎና እዩ ጣዕሚ እቲ ብጥላለት 
ጥሪትና ዝጀመረ ብሩኽ መዓልቲ 
ብጸወታት ዝስነ። ጥሪትና ናብ 
ኣየናይ በረኻ ንወስደን ምምራሕ 
ኣየድልየንን እዩ ናብቲ ባህ ዝበለን 
በረኻ ባዕላተን እየን ዝወስዳና። ኣበይ 
እንታይ ይረኽባን መኣስ በየናይ በረኻ 

ይወፍራን ዝውስና ንሳተን’ምበር 
ንሕና ኣይነበርናን። ሎሚ ኰይኑ 
ክሓስቦ እንከለኹ፡ ኣነ ኸም መምህር 
ደድሕሪ ተመሃሮይ ድየ ዝኸይድ 
ዋላስ ንሳቶም ደድሕረይ ይኸዱ 
ክሓስብ ገቢሩኒ ኣሎ። ጥራይና ኣብ 
ዝወሰዳና ስለ እንኸይድ ስለ ዝዀነ 
ንሕና ብድሕሪአን እናሰዓብና ጸወታና 
ብኣሽክቲ ኢና እንጅምሮ። ኣሽክቲ 
ብበትሪ ዝጽወት ጸወታ ኰይኑ ካብ 
ሓንቲ ዝተወሰነት ቦታ ኵላትና 
መዋፍርቲ ንበትርና ብርእሱ ናብ 
መሬት ብምድርባይ እናተገማጠለ 
ንዝተወሰነ ርሕቀት ምድርባይ እዩ። 
ኣብቲ ዝተገብረ ኣደራባይ ድማ ናይ 
መን ዝረሓቐት ከይዳ ርኢና ንመጀመሪ 
ጸወታ ንጥቀመላ። ኣብቲ ጸወታ ነታ 
ዝተደርበየት በትሪ ካብታ መጀምርያ 
መሬት ተንኪፋ ዝተደርበየትላ 
ብምዃን ክትጭመት ትግበር እሞ 
እቲ ዝሰሓታ ነቲ ደርባዪ በትሪ ክሳዕ 
በትሩ ወይ ሸቲቱ ዘላቶ ቦታ ይስከሞ። 
እዚ ጸወታ ብዘይካ መን ተሰከመ 
ጥሪትና ኣብ መገዲ ናብ ግራውቲ 
እናኣላገሳ እውን ስለዝኸዳ መን 
መለሰን በቲ ዝኸድኦ መገዲ ኣላጊሰን 
ንዝተረፋን ዝመልስ እውን በቲ ጸወታ 
እዩ ዝትግበር። ኣብቲ እኹል ዝብላዕ 
ሳዕሪ ዝረኸባሉ ቦታ ምስ ተበጽሐ፡ 
ነቲ ብኣሽክቲ ዝጀመረ ጸወታ ናብ 
ያህለልን ኰርሸባዕን ይሰግር። 

ጥሪት ኣብቲ ሳዕሪ ዝተነጽፎ ሜዳ 
ዅዕሶ እግሪ ዝመስል ጐልጐል ፋሕ 
ኢለን ጒዳይ ምምላእ ከብደን ክገብራ 
እንከለዋ፡ ንሕና ድማ ጕዳይ ጸወታና 
ንገብር። እቲ ናይ ያህለል ጸወታ ወይ 
“ብቐያሕ ጸላም ዝባበት ትግላም” 
ብዝብል ጸወታ ወይ ከኣ ብኣሳናዳው 
በትሪ እዩ መን ቀዳማይ ሃረምን 
መን ወፈረን ዝፍለ። ካብዚ ዝተባህለ 
ኣማራጺ ሓዲኡ ብምምራጽ ድማ 
ጸወታ ይጅመር። ጸወታ ዝጅምር 
ጋንታ ወይ ሰብ “ያህለል” ይብል 
እሞ እቲ ዝቕበል ዘሎ ሰብ ድማ 
“ተዀብለል” ይብል፣ እቲ ነታ ክንዲ 
እመት እትኸውን ብሸቲት እትህረም 
ያህለል ኣብ በትሩ ኣማሳቒሉ ንላዕሊ 
ሓፍ ብምባል ናይ ሓይለቦኡ ይሃርማ፣ 
ተቐባላይ ከኣ ነታ ዝተወቕዐት ያህለል 

በቲ ኣብ ኢዱ ዝሓዞ ሸቲት ክሃርማ 
ብምባል ናብቲ እታ ያህለል ዝኸደቶ 
ኣንፈት ኣቢሉ ይድርቢ። እንተ 
ወቒዕዋ እቲ ጸወታ ይውዳእ እሞ 
ተራ ናቱ ያህላል ምባል ይኸውን፣ 
ናብ መቕልዒ ነቝጣ ተመሊሱ 
ከም ብሓድሽ ይጅምር። ክጭምታ 
ኣይከኣለን እንተ ዀይኑ ድማ ካብታ 
ዝወደቐታ ቦታ ናብቲ እቲ ቀድማይ 
ወቓዒ ዘለዋ ቦታ ይድርብያ፣ ካልኣይ 
ዕድሉ ይፍትን። ኣብቲ መቕሊዒት 
ቦታ ሓንቲ እምኒ ኣላ፡ ንሳ መነጻጸሪት 
እያ። ነታ መነጻጸሪት እምኒ እንተ 
ሃሪምካያ ተዓዊትካ ጸወታ ናባኻ 
ይምለስ ማለት እዩ። እንተ ዘይሰለጠ 
ኸኣ ከመይ ኣቢልካ ዝበዝሐ ጐላት 
ከይኣትወካ እሞ እቲ ጸወታ ካብ 
ዝእዝዞ ጠለባት ክትድሕን ምጕያይ 
እዩ።  እዚ ማለት እታ ዝደርበኻያ 
ያህለል እቲ መጻውትኻ ብትሕዞ 
ጨሚቱ ናብ ዝነውሐ ርሕቀት ክሰዳ 
እዩ ናቱ ዕላማ። ከምኡ ምስ ገበረ 
ድማ በታ ሒዝዋ ዘሎ ሽቲት ብምግባር 
ንርሕቀታ ክንደይ በታ ሸቲቱ ዀይና 
ይዕቅን እሞ ንሳተን ጐላትካ ይዀና። 
ስለዚ ድማ እዩ ናብታ መነጻጸሪት 
እምኒ ኣብ ዝቐረበ ቦታ ክትገብራ 
ዝጸዓር። እቲ ጸወታ ኸምዚ እናበለ 
ይቕጽል። ጸወታ ቅድድም እዩ፣ 
መንፈስ ውድድርን ክእለት ጨመተን 
እትመሃረሉ መድረኽ ቍልዕነት። 
ጥራይና ዝኣኽለን በሊዐን ምስ ኣእከላ 
ኣብቲ ማእክለ እቲ ሳዕሪ ክድቅሳን 
ኣርሓታት ንሓድሕዶም ንምውጋእ 
ብጣዕሚ ናቋታቶም ንጸወታ ክዕጅብዎ 
ምስ ጀመሩ፡ ቃልሲ ኣብዑር ጀሚሩ 
ናይ መን ኣሕመቐ ንምርኣይ ጸወታ 
ይብተንን ካልእ ውድድር ይቕጽልን። 
ብድሕሪ’ዚ ዝቕጽል ናይቲ መዓልቲ 
ጕዳይ፡ ጕዳይ ምሕንባስ’ዩ።

ናይ ምሕንባስ ዕላላት ጸዊኻ እውን 
ኣይውድኡን። ምኽንያቱ ኣብቲ ከባቢ 
ጥሪት ዘለዋኦ ድጒብ እንተ ዘይሃልዩ፡ 
ጓሶት ተኣኪብካ ናብ ድጒብ ዘለዎ 
ቦታ እዩ ዝኽየድ። ከብቲ ንምሕላው 
ዝተርፉ ንኣሽቱ ገዲፍካ እቶም እኽል 
ዘዝበልካን ብባእሲ ዝመለኽካን ናብ 
ድጒብካ እቶም ንኣሽቱን ንባእሲ 
ዘይተፈጥሩ ፈረሓትን ድማ ከብቲ 

ይሕልዉ። ኣብ ዓይኒ ሓቂ እቶም 
ዝበዝሐ ግዜ ጥሪቶም ዘየጥፍኡን 
ዘየዝርዑንስ እቶም ፈረሓት 
እንብሎምን ንኣሽቱን እዮም። የግዳ 
ነታ ምሸት ድኣሎም ዝንኣዱ እምበር 
ንጽባሒቱ ንግሆስ ስለምንታይ ብግቡእ 
ዘይሓለውን ጥሪት ኣዝሪዖምን ካብቶም 
ንምሕንባስ ዝኸዱ መለኽቲ ምግራፍ 
ኣላቶምን እያ። ከይደግሙ ኣፈራሪኻ 
ድማ ናብ ምሕንባስካ። ሓንባሲት 
መቸም ባህታ ዝፈጥር ዘየሰልቹ ጸወታ 
እዩ። ካብ በሪኽ ደንደስ ናብ ድጕብ 
‘ቶፎ’ ምዝላል፡ መን ኣብ ታሕቲ 
ዓቕሊ ገቢሩ ዝነውሐ ጸንሐ፡ ኣጠላላቕ፡ 
ኣጫዳድ (ማለት መን ቀዲሙ ካብቲ 
ሓደ ደንደስ ናይቲ ድጕብ ናብቲ 
ሓደ ደንደስ ቀልጢፉ በጽሐ) ወዘተ 
ገለ ካብ ፍቱዋት ጸወታታት ምሕንባ 
እዮም። ናይ ምሕንባስ እቲ ዝኸፍአ 
ነገሩ፡ እቲ ማይ ሓሬት ስለዝዀነ ገጽካ 
ስለ ዘፋሕሽዎን እዩ። ስድራቤት ኣብ 
እዋን ክረምቲ ደጋጊሞም ዝላበውዎ 
ነገር እንተ ሃልዩ ቀዳማይ ፈጺምካ 
ከይትሕንብስ ክኸውን እንከሎ፡ ካልኣይ 
ድማ ጥሪት ከይዝርዓን ማይ ክራማት 
ከየርከበካ ገዛኻ ምምላስን እዩ። ጓሳ 
ኣብ ዓዲ እትናፍቓ ዘይትወፍር 
ጐርዞ ሃልያን ካልእ ማልእ ለሚድካን 
እንተ ዘይኰኑ ግና ክልቲኡ ካብቲ 
ዘይትግበር ለበዋታት ወለዲ እዩ። ስለዚ 
ከም ዝሓንበስካ ከይትፍለጥ ምእንቲ 
ምራቕካ ክሳብ እትውድእ ብጥፍጣፍ 
ገጽካን ኣካላትካን ምሽባጥ እዩ። ከምኡ 
ክንገብር ክንደይ ጥፍጣፍ እሞ ኣብ 
ነብስና ቅብኣ ኰይኑ ዘይጠፍአ። ዋላ 
እዚ ዅሉ ናይ ጥፍጣፍ ስርሒታት 
ተኻይድ ግና ምፍላጥስ ኣይተርፍን 
እዩ። እቲ ቀዳማይ ፈጺሙ ዘይጸርን 
መኽሸፍን ክፋል ኣካላት ርእሲ 
እዩ፣ ጸጕርና ኣብ እዋን ትምህርቲ 
ተቘሪጹ ኣብ ክራማት ጥራሕ ናይ 
ምንዋሕ ዕድል ስለ ዝረክብ፡ ካብ 
ምሒር ደጋጊምካ ምሕንባስ ፋሕሽዩ 
እዩ ዝኣቱ። ገለ ጐረሓት ግን ልኻይ 
ተለኽዮም ወይ እውን ሰሪቖም ስለ 
ዝወፍሩ ፈጺሞም ኣይፍለጡን ነበሩ። 
ወይለና ብዓል ኣነ ድማ ሽሑር 
ኣለዎም ንብሎም ነበርና። ኣእዛን 
እውን ካብቶም ሕጂ ኰይነ ክሓስቦ 
እንከለኹ መፍለጢና ምንባሩ ይዝክር። 
ወለድና ኣይሓንበስኩን ኢልና ክሕድ 
ምስ ኣበልናዮም ኣእዛንና ቍርጥጥ 

መም. ፍትሓዊ እስቲፋኖስመም. ፍትሓዊ እስቲፋኖስ

ሓሳባትሓሳባት መዓልቲ ጓሳ ኣብ ክረምቲመዓልቲ ጓሳ ኣብ ክረምቲ
ከብሉና እንከለዉስ ምልክት ኮታ እዩ 
ነይሩ። ንኻልእ መዓልቲ መፍለጢ 
ክኾኖም ግና ፈጺሞም ብምንታይ 
ፈሊጦምኻ ኣይነግሩን እዮም። 
ጥሪት ተዘሪዐን ወይ እውን ኣራዊት 
እንተ በሊዑልካን ድማ ብልምሉም 
ስላዕ ጋባ መቐመጫኻ ምምሽላቝ 
ኣላ። እዚ ዅሉ ግና ካብ ምሕንባስ 
ኣይከልከለናን። 

እቲ ናይ መወዳእታ ናይ ክራምቲ 
ጸወታ እቶም ካብ ምሕንባስ 
ዝተኸልከሉ ንኣሽቱን ብባእሲ 
ተሓመቕትን ዝጻወትዎ ጸወታ እዩ። 
ጸወታ ሓንዳይ፡ ገበጣ፡ ያላኻ ያላኻ 
ወዘተ እዩ። ሎሚ ደኣ እዚ ክራማት 
እንታይ ኰይኑ ደንጕዩ ኣይፈልጥን 
እምበር ኣብቲ ሽዑ ግዜስ ወለድና ገበጣ 
ኣይትጻወቱ ማይ ምህራም ከይኣቢ 
ይብሉና ነበሩ። ሓንዳይ ዝበዝሕ ግዜ 
ኣዋልድ ዝጻወትኦ ጸወታ’ኳ እንተዀነ 
ኣወዳት እውን ኣይገድፍዎን እዮም። 
ኣጋ ምሸት ኰይኑ ሰማይ ክደባብን 
እንተ ጀሚሩ ገለ ጓሶት ማይ 
ንኸይሃርም ገበጣ ይጻወቱ እዮም። 
ምኽንያቱ ዝናብ ኣብ ዝሃርማሉ ግዜ 
ንፉዕ ጓሳ ንኽትብሃል ኣብ ርሑቕ 
በረኻ እንተ ጸኒሕካ ብዝተኻእለካ 
መጠን ካብ ርባታት ሰጊርካ ኽትጸንሕ 
ኣሎካ። ያኣይ ንኸምዚ እዩ ንኣባጅጎ 
ንምግጋይሲ ገበጣ ትጻወት፣ ግርም 
ጕርሒ ነበረ። ከምኡ እንተ ዘይገበርካ 
ድማ ኣኸለ ኣብ በረኻ ምሕዳርካ 
እዩ። እቲ ካልእ ዝኸፍአ ሸነኽ ድማ 
ማይ ምስ ሃረመ ጥሪት ኣብ ወላኻ 
መሬት ኣብ ጭቃ ክትሓዛ ይኽእላ 
እየን። ንኣኣተን ንምውጻእ ዝግበር 
ኰለል ድማ ኣደኡ ትድለዮ። ከብትኻ 
ኣብ ጭቃ ተታሒዛ ማለት ድማ 
መስሓቕ ጓሶት ዓዲ ምዃን እዩ። 
ምኽንያቱ ከተጽግበን ስለ ዘይክኣልካ 
እየን ተታሒዘን ዝብል ዕላል ምጻሩ 
ኣይከኣልን። 

ብዝዀነ እታ መዓልቲ ናይ ክራማት 
ብዘይካ እዚ ኻልእ ብምግባር እውን 
ትውዓል እያ። ኣጽጊቢት፡ ዓንቋ፡ 
ኣሽንጦ፡ መሰቛ፡ ቃንጥሻ፡ ወዘተ 
ክትፍትሽ ኣሎ ዝብሃል ካልእ ናይ 
በረኻ ናይ ክረምቲ ፍረታት ክትብልዕን 
ንገዛ ሒዝካ ክትኣቱ እውን ኣብ ኰለል 
ይወዓል ነበረ። 

ልክዕ ከም መዓልቲ ጒስነተይ ኣብ 
ግዜ ንእስነት ድማ እታ ብዝኽሪ ብራሕ 
ዝጀመረት መዓልቲ ገና ብቐትሩ 
እንከሎ ዝናብ ጀሚራ ይእኸልካ 
በለትኒ። ብራሕ ስማፕ ዝወለደቶ 
ዝኽሪ ወፍሪ ክራማት ንእስነት።

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ከዋኽብቲ ስነ-ጥበብ ዝዝክር ሕብረተሰብ፡ ከዋኽብቲ ስነ-ጥበብ የፈልፍል“ኣብ ትሕቲ ጽላል ኤርትራውያን 
ሙዚቀኛታት ተጠርኒፉ ኪዓዪ ተበጊሱ 
ዘሎ ብዝኽሪ ከዋኽብቲ ዝጽዋዕ ኣካል፡ 
ብምኽንያት መበል 25 ዓመት ዝኽሪ 
ድምጻዊ የማነ ገብረሚካኤል ዝጅምር 
ግን ከኣ ንኹሎም ኣብ ምዕባለ ስነጥበብ 
ሃገርና ዓቢ ኣበርክቶ ገይሮም ንዝሓለፉ 
ከዋኽብቲ ዓውደ ዓመት ሕልፈቶም 
ብምቑጻር ንኣበርክቶኦም ዝጽምብልን 
ንቁም-ነገር ስርሓቶም ዝኹልዕን መደባት 
ከዳሉ ተበጊሱ ኣሎ።” 
እዚ ጽሑፍ’ዚ ካብቲ ማሕበር 

ሙዚቀኛታት ኤርትራ መደብ ዝኽሪ 
ከዋኽብቲ ከካይድ ዝወጠነሉ እዋን ናብ 
ሚኒስትሪ ዜና ካብ ዝጸሓፎ ዝተወስደ 
እዩ። ኣብ ዝሓለፈ ሕታም ናይዚ ዓምዲ’ዚ 
ብዛዕባ’ዚ ክካየድ ኣብ ምድላው ዘሎ መደብ 
“ዝኽሪ ከዋኽብቲ ስነ-ጥበብ ኤርትራ” 
ዝገልጽ ጽሑፍ ኣቕሪብና ነይርና። ንሎሚ 
ድማ ሓፈሻዊ መብርሂ ብዛዕባ’ቲ መደብ 
ዝድህስስ ምስ ገለ ካብ ኣካየድቱ ዝገበርናዮ 
ዕላል ነቕርብ።

ዕላማ ናይዚ “ዝኽሪ ከዋኽብቲ ስነ-ጥበብ ዕላማ ናይዚ “ዝኽሪ ከዋኽብቲ ስነ-ጥበብ 
ኤርትራ” እንታይ እዩ?ኤርትራ” እንታይ እዩ?

ድምጻዊ መሓመድ ዑስማን (ድምጻዊ መሓመድ ዑስማን (ኣቦ-መንበር 
ማሕበር ኤርትራውያን ሙዚቀኛታት)፤ እቲ 
ዕላማ ብመሰረቱ ንኹሎም ኣብ ስነ-ጥበብ 
ኤርትራ ፍሉይ ኣበርክቶ ዝገበሩ ከዋኽብቲ 
ንምዝካር ዝዓለመ’ዩ። እዚ ድማ ከም ኣብ 
ብዙሓት ሃገራት ዝግበር ዓቢ ኣበርክቶ 
ንዝገበሩ ኣፍልጦ ንምሃብ (‘ተክሪም’ ይበሃል 
ብቋንቋ ዓረብ) እዩ። ማሕበር ኤርትራውያን 
ሙዚቀኛታት ካብ ነዊሕ እዋን ኣትሒዙ’ኳ 
ከም መደብ እንተ ሓዞ፡ ከየተግበሮ’ዩ ጸኒሑ። 
ሎሚ ግን በዚ ናይ የማነ - ብግዱሳት ዝተበገሰ 
ጀሚርና፡ ንኹሎም ከዋኽብቲ ስነጥበብ 
- ዘለዉን ዘየለዉን - በብእዋኑ ኣፍልጦ 
እናሃብና ክንከይድ ተበጊስና ኣሎና። ከምዚ 
ተጀሚሩ ዘሎ፡ ታሪኽ ህይወትን ኣበርክቶን 
ናይቲ ዝዝከር ስነ-ጥበበኛ ኣብ ኩሉ መዳያት 
ናይዛ ሃገር ኣብ ግምት ዘእተወ መደባት 
ክካየድ እዩ። 
ኣቐዲምና ንእሽተይ ቤተ-መዘክር ስነ-

ጥበበኛታት ክንከፍት’ውን ኣብ መደብ 
ዝጸንሐ’ዩ። እዚ ዝያዳ ስእላዊ ኰይኑ፡ ሓጺር 
ታሪኽ ህይወቶም ዝሓዘ ክኸውን’ዩ። እዚ፡ 
ሓደ እዋን ብገለ ብጾት ዝተበገሰ ሓሳብ’ዩ። 
ሽዑ ሓደ ፕሮጀክት ኣበጊስና ነይርና። ግን 
እቲ ባጀት ስለ ዘይሓገዘና ተደናጕዩ። ከም 
ሓደ ኣካል ናይ ዝኽሪ ከዋኽብቲ’ዩ። እቲ 
ቤተ-መዘክር ስነ-ጥበበኛታት ምስ ኣዳለናዮ፡ 
ሰባት ብቐጻሊ እናመጽኡ ዝርእይዎ ስለ 
ዝዀነ ህያው እዩ። 
ስነ-ጥበበኛ ተወልደ ገብረእግዚኣብሄር ስነ-ጥበበኛ ተወልደ ገብረእግዚኣብሄር 

 እቲ ዕላማ ብመሰረቱ፡ ከምዚ መሓመድ 
ዑስማን ዝበሎ ካብ ቀደም ዝጸንሐ መደብ 
ይንበር ደኣ’ምበር፡ ናብዚ ሕጂ ኣበጊስናዮ 
ዘለና ግብራዊ መደብ ዝደፍአ መበል 25 

መሓመድ ዑስማን

ተወልደ ገ/እግዚኣብሄር

ዓመት ዝኽሪ ዕረፍቲ የማነ ገብረሚካኤል፡ 
ብገለ ግዱሳት ፈተውቱ፡ ስድራ-ቤቱን 
ብጾቱን ብውልቆም መደብ ዝኽሪ 
ክገብሩሉ ዘበገሱዎ ሓሳብ እዩ። እዚ ከም 
ኣርእስቲ ምስ ተላዕለ፡ ነቲ ሓሳብ ኣብ ሓደ 
ኣጋጣሚ፡ ወዲ-ፈራዳይ ንብጻይ ዘምህረት 
ዮውሃንስ ኣካፊሉዎ። ድሕሪኡ ምስ ብጻይ 
ዘምህረት ርክብ ተገይሩ። እቲ ዝቐረበ 
ሓሳብ ዝያዳ ማዕቢሉ፡ ንኹሎም ከዋኽብቲ 
ስነ-ጥበብ ኣብ መደብ ዘእተወ ክኸውን 
ድማ ኣብ ምርድዳእ ተበጺሑ። ስለዚ፡ ነዚ 
መበገሲ ሓሳብ ዝዀነ ‘የማነ’ ዝበቅዕ መደብ 
ክግበር፡ ኣብኡ ደው ከይበለ ኸኣ ንኹሎም 
ከዋኽብቲ ብስሩዕ መደብ ዝኽሪ ክግበረሎም 
ኣብ ዝብል መረዳእታ ተበጺሑ። ካብዚ 
ብምብጋስ፡ ምስ ሚኒስትሪ ዜናን ኮምሽን 
ባህልን ስፖርትን እውን ምዝርራብ 
ተገይሩ እናማዕበለ ኸይዱ። ዝተፈላለየ 
ንዕኡ ዝገልጽ ናይ ምልላይ መደብ ኣብ 
ማዕከናት ዜና’ውን ቀሪቡ። በዚ ዝጀመረ 
እቲ መደብ፡ ሕጂ ናይ ብሓቂ ኣድማዒ 
ኰይኑ ኣሎ ክንብል ንኽእል። ብሓቂ ድማ 
ቅዱስ ስራሕ’ዩ። እዛ ድርኺት ዝፈጠረት 
መበል 25 ዓመት ዝኽሪ የማነ ትዅን 
ደኣ’ምበር፡ ንኹሎም ዝግብኦም ሞያውያን 
ንምዝካር፡ 25 ዓመት ዘጸቢ የብልናን። ስሩዕ 
መደብ ብምሕንጻጽ ንኹላቶም ዝግብኦም 
ክንዝክሮም ኢና። ንገሊኦም በብኽልተ/
ሰለስተ ገይርካ ብሓንሳብ ክዝከሩ ይኽእሉ። 
ንቐጻልነት ናይዚ ብወለንታውያን ዝተበገሰ 
መደብ፡ ማሕበር ሙዚቀኛታት ርእሱ 
ዝኸኣለ ባጀት ክረኽበሉ ኣለዎ። ኣዝዩ ዓቢ 
ዝዀነ ነግር’ዩ፣ ጽቡቕ ከኣ ከይዱ ኣሎ። ናብ 
ኣብ መላእ ዓለም ዘሎ ህዝብና ተዘርጊሑ 
ድማ ኩሉ በብዓቕሙ ከም ዘበርክት ይግበር 
ኣሎ። 

እዚ ናይ መጀመርታ መደብ በቲ መበገሲ እዚ ናይ መጀመርታ መደብ በቲ መበገሲ 
ሓሳብ ዝዀነ የማነ ገብረሚካኤል ይጅምር ሓሳብ ዝዀነ የማነ ገብረሚካኤል ይጅምር 
ኣሎ። ብድሕሪኡ እቲ መምረጺ ረቛሒ ኣሎ። ብድሕሪኡ እቲ መምረጺ ረቛሒ 
ወይ መለክዒ እንታይ እዩ ክኸውን? እቲ ወይ መለክዒ እንታይ እዩ ክኸውን? እቲ 
መደብ ዝኽሪ ዝግበረሉ ወይ ኮኾብ ዝስመ መደብ ዝኽሪ ዝግበረሉ ወይ ኮኾብ ዝስመ 
እንታይ ዘማልአ እዩ?እንታይ ዘማልአ እዩ?

መሓመድ ዑስማን፤ መሓመድ ዑስማን፤ ሓደ፡ ንኹሉ ኣብ 
ስነ-ጥበብ ዝተሳተፈ ዝምልከት ኣይኰነን። 
ከዋኽብቲ ዝበሃሉ፡ ኣበርክቶኦም ኣብ ስነ-
ጥበብ ሃገር ካብቲ ካልእ ውጽእ ዝበለ’ዩ። 
ኣብ ታሪኽና፡ ከዋኽብቲ ክንብሎም 
እንኽእል ብዙሓት እዮም። ድሕሪት 
ተመሊስካ ክትርእዮ እንከለኻ ብዙሓት 
መምህራን ስነ-ጥበብ ኣለዉና። መን’ዩ 
ኮኾብ? መኣስ’ዩ ነይሩ? እንታይ እዩ 
ኣበርኪቱ? ንዝብል ሕቶ፡ ፈጻሚት ኣካል 
ናይዚ መደብ ተኣኪባን ክኢላታት ናይቲ 
ዓውዲ ኣሳቲፋን እትውስኖ እዩ። ድሕሪ’ዛ 
እነካይዳ ቀዳመይቲ መደብ ንኣብነት፡ ኣብ 
ዝመጽእ መደብ ዝኽሪ ዝግበረሎም ክልተ/
ሰለስተ ሕጹያት ኣለዉና። ካብቲ ናይ 
ቅድም ብዙሓት ክንሰሚ ንኽእል፣ ናይ 
ገድሊ ከዋኽብቲ ስነ-ጥበብ እውን ኣለዉና፣ 
ካብዞም ናይ ሕጂ መንእሰያት ከኣ ኣለዉ። 
እቲ ቝጽሪ ብዙሕ’ዩ። ግን መደብ ሰሪዕና፡ 
ቀዳምነት እናሃብና ኣብ ኩሉ ቋንቋታትና 
ውጽእ ዝበለ ኣበርክቶ ንዝገበሩ ክንዝክር 
ኢና። ብርግጽ ብዙሓት ዘፍረዩ ኣለዉ። ግን 
መን’ዩ እቲ ኮኾብ? ንዝብል ብዘተን ክትዕን 
ክኢላታት ክንምልሶ ክንፍትን ኢና። 

ተወልደ ገብረእግዚኣብሄር፤ ተወልደ ገብረእግዚኣብሄር፤ መምዘኒ ኣሎ። 
እቲ ዝኽሪ ነቶም ናይ ቀደም ጥራይ ዘይኰነ፡ 

ነዞም ትማል ዝተፈለዩና ደቅና ከይተረፈ 
በቲ ዝገበሩዎ ኣበርክቶ ዝኽሪ ክግበረሎም 
እዩ። ኣብቲ ንኡስ ዕድሚኦም ከዋኽብቲ 
ከብሎም ዝኽእል ብቕዓት እናሃለዎም 
ቀልጢፎም ዝተዀልፉ ኣለዉና። ኣብዚ 
ክዝከር ዘለዎ፡ ንዝዀነ ንምዝካር ኣይኰነን 
እቲ ዕላማ። ኩሉ ዘበርከተ ብኣበርክቶኡ 
ክምስገን ጽቡቕ’ዩ። ግን ኣብቲ ስነ-ጥበብ 
ውጽእ ዝበለ፡ ብሉጽ፡ ንወለዶታት ዘራኽብ 
ዕዮ ንዘበርከቱ ኢና ብስም ኩሉ ክንዝክር 
ንብል ዘለና። 

ከዋኽብቲ ስነ-ጥበብ ክንብል እንከለና፡ ከዋኽብቲ ስነ-ጥበብ ክንብል እንከለና፡ 
ኣብ ኩሉ ዓሌት ስነ-ጥበብ ንዘበርከቱ ዲና ኣብ ኩሉ ዓሌት ስነ-ጥበብ ንዘበርከቱ ዲና 
ክንዝክር? ስነ-ጽሑፍ፡ ቅብኣ፡ ድራማ፡ ክንዝክር? ስነ-ጽሑፍ፡ ቅብኣ፡ ድራማ፡ 
ሙዚቃ/ደርፊ፡ ወዘተ.?ሙዚቃ/ደርፊ፡ ወዘተ.?

መሓመድ ዑስማን፤መሓመድ ዑስማን፤ እዚኣ ቁሩብ ምብሳል 
እተድልያ ጉዳይ እያ። ንሕና ማሕበር 
ኤርትራውያን ሙዚቀኛታት ኣብ ሙዚቃ፡ 
ደርፊ፡ ትልሂት፡ ናይ ደርፊ ግጥሚ፡ ዜማ 
ንዝነጥፉ ክንውክል’ዩ መሰል ዘሎና። 
እዚኣቶም እዮም ድማ ኣባላት ማሕበር። ስነ-
ጥበብ ክበሃል እንከሎ ግን ሰፊሕ’ዩ። ኣብቲ 
ዓቢ መበገሲ ሓሳብን ከምቲ ኣብ ‘ሎጎ’ 
ናይዚ መደብ ጠቒስናዮ ዘለናን “ዝኽሪ 
ከዋኽብቲ ስነ-ጥበብ” ዝብል ሰፊሕ ሸፈነ 
ዝሓዘ’ዩ። በዛ ሕጂ ጀሚርናያ ዘለና ግን ኣብ 
ደርፍን ሙዚቃን ኢና ከነድህብ። ንጅምር 
ኢና ዘለና፣ ናብቲ ዝዓበየ ዕላማ ክንበጽሕ 
ከኣ ጸገም የለን። በዚ ጀሚርና ናብ ኩሉ 
ክንበጽሕ ዝከኣለና ክንገብር ኢና። ብዓቢኡ 
ባጀት እንተ ተዋሒሱ ንኹሉ ዘይንገብረሉ 
ምኽንያት የለን። ነዚታት ንደፍኣሉ ኣለና። 
ኩሉ ሰብ በብዓቕሙ ዘበርክተሉ ኣገባብ 
ንምፍጣር። ድሮ’ውን እቲ ርክባትን 
ንጥፈታትን ተጀሚሩ እሎ። ኣብ ደገ ዘለዉ 
ግዱሳት ሃገራውያን እውን ብወገኖም 
ይሰርሑሉ ኣለዉ። 

ክሳዕ ሕጂ ተኻይዱ ዘሎ ንጥፈታት?ክሳዕ ሕጂ ተኻይዱ ዘሎ ንጥፈታት?

መሓመድ ዑስማን፤መሓመድ ዑስማን፤ ንመደብ ዝኽሪ 
የማነ ብዝምልከት እቲ ምድላዋት ጽቡቕ 
ይኸይድ ኣሎ። ዝኽሪ ብጾት፡ መሳርሕቲ፡ 
ስድራ-ቤት፡ ፈተውቲ የማነ ዝሓዘ፡ ኣብ 
መጀመርታ መጽሔት ዝተሓስበ ደሓር 
ግን ናብ መጽሓፍ ክምዕብል ኣለዎ 
ዝተባህለ ስራሕ ኣብ ምድላው ኣለና፣ 
ኣብ ሙዚቃ፡ 11 ደርፍታት የማነ ተመሪጸን 
ንጉጅለ “ሪም ከዋኽብቲ” ተዋሂበን ኣለዋ። 
ደረፍቲ ተመሪጾም እዮም። ስለዚ፡ እቲ 
ንጥፈታት ተጀሚሩስ ኣብ ጽቡቕ ደረጃ 
ኣሎ ክበሃል ይከኣል። ኣቐዲሙ’ዩ ክካየድ 
ተሓሲቡ ነይሩ። ኣብ መንጎ ናብ ሃገራዊ 
በዓላትና ስለ ዘበልና ቁሩብ ግዜ ወሲድና። 
ዝርጋሐ ናይቲ መደብ ናብ ኣብ ደገ 

ዝርከብ ግዱስ ከም ዝበጽሕ ተገይሩ 
ኣሎ። ኣብ መደባት ሌላ ድማ ድሮ ኣብ 
ድምጺ ሓፋሽን ጋዜጣ ሓዳስ ኤርትራን 
መደባት ተዘርጊሑ’ዩ። ኣብ ኤሪ-ቲቪ 
ድማ ክቐርብ’ዩ። ብመሰረቱ ሚኒስትሪ ዜና 
ሓደ ካብ ቀንዲ ኣካል ናይዚ መደብ’ዩ። 
ንጥፈታትና ድማ ብመንገዲ ማዕከናት 
ዜናና ንዝርግሕ ኣለና። 

ተራ ናይ ህዝቢ፡ ትካላት፡ ውልቀ-ተራ ናይ ህዝቢ፡ ትካላት፡ ውልቀ-
ሰባት ብሓፈሻ እንታይ እዩ ክኸውን? ሰባት ብሓፈሻ እንታይ እዩ ክኸውን? 
መልእኽትኹም ናብ ህዝቢ?መልእኽትኹም ናብ ህዝቢ?

መሓመድ ዑስማን፤መሓመድ ዑስማን፤ ኣብዚ ቕዱስ 
ዕላማ’ዚ ኩሉ ዓቕሚ ዘለዎ ክሳተፍን 
ክሕግዝን ንዕብየት ስነ-ጥበብ ሃገርና 

ስለ ዝዀነ ኣገዳሲ’ዩ። ቀጻልነት ናይዚ 
መደብ’ዚ ንምርግጋጽ ኩሉ ብዓቕሙ 
ዝከኣሎ ከበርክት ኣለዎ። ዝዀነ ሰብ 
ብዝከኣሎ ምስ ዘበርክት - ሓበሬታ ዘለዎ 
ሓበሬታ ብምሃብ፡ ንዋት ዘለዎ ብንዋት፡ 
ሞያዊ ክእለት ዘለዎ ብሞያኡ - እዚ 
መደብ’ዚ ክቕጽልን ክምዕብልን ይኽእል። 

እታ ፈላሚት ናይ ዝኽሪ መደብ እታ ፈላሚት ናይ ዝኽሪ መደብ 
መኣስ’ያ?መኣስ’ያ?

ተወልደ ገብረእግዛቢሄር፤ተወልደ ገብረእግዛቢሄር፤ እቲ ዝሓዝናዮ 
ዕለት፡ ብዝነበሩ ሃገራዊ መደባት ክሰጋገር 
ጸኒሑ እዩ። ኣብ ዝሓለፈ፡ ፈስቲቫል ስለ 
ዝነበረ፡ ብዙሕ ካብቲ ዘካይዶ ዓቕሚ ሰብ 
ኣብኡ ክነጥፍ ጸኒሑ። ሕጂ ግን ብተዛማዲ 
ምሉእ ኣድህቦ ሂብና ንሰርሓሉ ኣለና። 
ስለዚ፡ ሙዚቀኛታት ምድላዋቶም ኣብ 
ምጽፋፍ ስለ ዘለዉ፡ እታ መዓልቲ ኣብ 
ቀረባ እዋን ክንውስና ኢና። እቲ ኻልእ 
ምድላዋት’ውን ኣብ ምጽፋፍ ኣሎ። 

መሓመድ ዑስማን፤መሓመድ ዑስማን፤  ኣብ ሃገራዊ በዓላት 

ክንሳተፍ ዘሰጋገርናዮ ዝጻፈፍ ነገራት እንተ 
ዘይኰይኑ፡ እቲ ዘድሊ ምድላዋት ጽቡቕ 
ይኸይድ ኣሎ። እቲ “ፋንድ ረይዚን” ኣብ 
ውሽጥን ኣብ ደገን ተጀማሚሩ ኣሎ። 
ስለዚስ፡ ነዛ ናይ የማነ ጥራይ ዘይኰነ ነቲ 
ዝቕጽል’ውን ከስርሓና ዘኽእል ገይርና 
ክንጅምሮ ኢና እንደሊ። ኣብዚ ቐረባ 
እዋን ድማ ክዉን ክኸውን እዩ ንብል። 

ስለምንታይ ብየማነ ገብረሚካኤል (ባርያ) ስለምንታይ ብየማነ ገብረሚካኤል (ባርያ) 
ክጅመር ተደልዩ ዝብል ርእይቶ ዘለዎም ክጅመር ተደልዩ ዝብል ርእይቶ ዘለዎም 
ኣለዉ? ርእይቶኹም?ኣለዉ? ርእይቶኹም?

መሓመድ ዑስማን፤መሓመድ ዑስማን፤ እቲ ኣበጋግሳ’ዩ። 
ንሕና ‘ዝኽሪ ከዋኽብቲ’ ዝብል ካብ 
ነዊሕ ዝጸንሐ ሓሳብ ነይሩና’ዩ። ግን 
ኣየተግበርናዮን ጸኒሕና። እዛ ናይ የማነ 
ብወለንታ ምስ ተበገሰትን፡ ብዙሓት ድማ 
ስለ ዝደገፉዋ ድፍኢት ገይራ። ኣብ 
ሓሳብና ኸኣ ስለ ዝጸንሐት፡ ንቕድሚት 
ተደፊኣ፡ ተማእኪላ እውን። ንሕና 
ድማ ብጽቡቕ ተቐቢልናያ። ብናይ 
ዝተፈላለዩ ላዕለዎት ካድረታት ሓሳብን 
ርእይቶን ድማ ብማሕበር ኤርትራውያን 
ሙዚቀኛታት እትምእከል ሃገራዊት 
መደብ ክትከውን በቒዓ። ነዚ እተካይድ 
ኮሚተ ቘይማ፡ ዕላማታታ ኣነጺራ ስርሓ 
በቲ መበገሲ ሓሳብ ዝዀነ የማነ ባርያ 
ክትጅምር ምኽኑይን ቅቡልን ኰይኑ 
ረኺባቶ። ንሕና ንየማነ ንበይኑ ጥራይ 
ኣይኰንናን መደብ ዝኽሪ ክንገብር። 
ካብ ቀደም ከም ዕላማ ዝነበረና ንኹሉ 
ኮኾብ ስነ-ጥበበኛ ክንዝክር ግን ጽቡቕ 
መበገሲ ኰይኑና። በዚ ተበጊስና ንኹሎም 

ዝግብኦም ብኸመይ ንዝክሮም’ዩ እቲ 
ኣገዳሲ ጉዳይ። ገለ ሰባት ከም ሕቶ 
የልዕልዎ እዮም። እንታይ ማለትኩም እዩ 
ብየማነ ባርያ ትጅምሩ? ዝብሉ ኣለዉ። 
“ኵስቶ” ዘይትብሉ ዝብሉ’ውን ኣለዉ። 
እወ፡ ክንብል ኢና። እቲ መበገሲ ዝዀነና 
ሓሳብ ግን ዝኽሪ ርብዒ ዘመን ዕረፍቲ የማነ 
እዩ። ከም ሓሳብ መንቀሊ ናይቲ ዝኽሪ 
ስለ ዝዀነ፡ ብእኡ ኣቢልና ነቲ ዓቢ ዕላማ 
ክንበጽሖ ኢና። 

ተወልደ ገብረእግዚኣሄር፤ተወልደ ገብረእግዚኣሄር፤ ስለምንታይ 
ብየማነ ጀሚርኩም ዝብል ርእይቶ ክቐርብ 
ዝጽላእ ኣይኰነን። መን የቐርቦ ኣሎ ግን 
የሕስበካ’ዩ። ይፈልጥ’ዩ እትብሎ፣ ኣብ ስነ-
ጥበብ ዘሎ፣ ከመዛዝን ዝኽእል ከልዕሎ 
እንከሎ ይስምዓካ። ብመሰረቱ፡ ጽቡቕ 
ኣጋጣሚ ዀይኑ መበገሲ ሓሳብ የማነ እዩ። 
የማነ ኸኣ ኣብ ስነ-ጥበብ ሃገር ብዝገበሮ 
ኣበርክቶን ብልግሱን ክብሪ ዝረኸበ ሰብ’ዩ። 
ከም የማነ ፍሉይ ኣበርክቶ ዝገበሩ ብዙሓት 
እዮም። በብግዚኡ ኸኣ ክንዝክሮም ኢና። 
እዚኣ ግን ብፈተውቲ፡ ብጾት፡ ስድራ-
ቤት የማነ ኣብ ዝኽሪ 25 ዓመት ዕረፍቱ 
ብውልቆም ክዝክሩዎ ዘቕረብዎ ሓሳብ 
ነይሩ። ብዝምልከቶም ኣካላት መንግስትን 
ግንባርን ንቕድሚት ተደፊኣ ዝተማእከለት 
መደብ ስለ ዝዀነት ክንስዕባን ንቐጻልነታ 
ክንሰርሕን እላቦ። እዛ ናይ የማነ ዝኽሪ 
ከም ሓሳብ ምስ መጽአት፡ ‘እዚ ደኣ ዓብን 
ኣገዳስን መደብ እንድዩ፣ ግን ኣብ የማነ 
ጥራይ ከይተሓጽረ ንኹሎም ከዋኽብቲ 
ስነ-ጥበብ ሃገርና በብግዚኡ ዘማእከለ 
ክኸውን ኣለዎ። ተራ መደብ ዘይኰነ 
ኸኣ ንውዕለቶም ብዝበቅዕ ኣገባብ ክካየድ 
ኣለዎ፡’ ዝብል ኣገዳሲ ሓሳብ ዝሃቡ ብጾት 
ንቕድሚት ደፊኦሞ ኢና ኸኣ ናብዚ 
ደረጃ’ዚ በጺሕና ዘለና። 

*****

ክቡራት ኣንበብቲ፡ ማሕበር ኤርትራውያን 
ሙዚቀኛታት ብስም “ዝኽሪ ከዋኽብቲ ስነ-
ጥበብ ኤርትራ” ኣብ ዘዳለዎ ፖስተር ነዚ 
ዝስዕብ ትሕዝቶ ንረክብ፤
ኣብ ስነ-ጥበብ ኤርትራ ዓብን ብሉጽን 

ኣበርክቶ ንዝገበሩ ሃገራውያን ንምዝካርን 
ክብርን ኣፍልጦን ንምሃብን ዝዓለመ መደብ 
“ዝኽሪ ከዋኽብቲ ኤርትራ” ብዝኽሪ በሃር 
ስነ-ጥበበኛ የማነ ገብረሚካኤል (ባርያ) 
ንፍልሞ ኣለና።
እዚ ብተበግሶ ወለንታውያን ዝካየድ 

መደብ’ዚ፡ ብምኽንያት ርብዒ ዘመን ዕረፍቲ 
የማነ ባርያ ዝተበገሰ ኰይኑ፡ ኣብ ምዕባለ ስነ-
ጥበብ ሃገርና መሰረታዊ ኣበርክቶ ንዝገበሩ 
ከዋኽብቲ በብእዋኑ ብኽብሪ ክንዝክርን 
ከነመስግንን ኢና።
ኩሉ ሃገራዊ ንዕብየትን ቀጻልነትን ናይዚ 

መደብ’ዚ ዝከኣሎ ከበርክትን ክሳተፍን 
ንጽውዕ።
ናይ ባንክ ሕሳብ “ዝኽሪ ከዋኽብቲ 

ኤርትራ”፤
Eritrean Musicians Association 
Zkri Kewakbti
Euro – 249-3
USD – 1055-3
Nakfa – C/A 3.05053-8
Housing Bank of Eritrea

ሕብረተሰብ፡ ከዋኽብቲ ስነ-ጥበብ የፈልፍል!ሕብረተሰብ፡ ከዋኽብቲ ስነ-ጥበብ የፈልፍል!



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

5 መስከረም 2023 - ገጽ 6መበል 33 ዓመት ቁ.4

VACANCY ANNOUNCE-
MENT VA/06/2023

The United Nations Development Programme (UNDP) office in 
Asmara invites qualified applicants (Eritrean) for the following vacant post:  

Job Code Title: Programme Analyst, Socio-Economic, Livelihoods and                                    
Agricultural Value Chain 

Classified Grade:                 NPSA 9

 Duty Station:	       Asmara 

 Organizational Context 
In Eritrea, UNDP’s programme priorities and partnerships are defined and op-
erationalized through the Country Programme between Government of the State 
of Eritrea and UNDP to support and contribute to the development priorities. 
Nature, Climate, Energy, and food security is the biggest programme portfolios 
for UNDP Eritrea Country Office (CO) ranges from, environmental manage-
ment, climate resilient agriculture, agricultural value chain development, food 
and nutrition security, disaster risk management, energy, and climate change. 
The portfolio is one of the key programme areas in the Country Programme 
Document period from 2022 – 2026 with a shift towards diversification of fund-
ing and efforts to operationalize new financial instruments.
The Socio-Economic, Livelihoods and Agricultural Value chain Programme 
Analyst will be a part of the ISDU Portfolio team and will work under the direct 
supervision of the Programme Specialist and will work in close collaboration 
with the Environment Programme Specialist and Programme Finance Associate. 
Under the direct supervision of the Programme Specialist and ISDU Unit Head 
and closely working with the Environment Programme Analyst and Programme 
Finance Associate, the Socio-Economic, Livelihoods and agricultural Value 
chain Programme Analyst is responsible for the day-to-day management of the 
project operation and implementation of the Climate Resilient Agriculture and 
Value Chain Development programme.

Key Duties and Accountabilities 
• Ensures implementation of programme strategies.
• Ensures effective management of the CO programme within the thematic/sec-
toral areas assigned e.g., Climate resilient agriculture, Sustainable Livelihoods, 
Climate change and Energy, Food and Nutrition security focusing on quality 
control from formulation to implementation of the country programme.
• Ensures provision of top-quality advisory services and facilitation of knowl-
edge building and management.
• Contributes to the creation of strategic partnerships/Network Building and 
Resource Mobilization.
• Gender mainstreaming within the ISDU projects/Portfolio
• Ensures facilitation of knowledge building and knowledge sharing and man-
agement

MINIMUM QUALIFICATIONS

Education
• Master’s degree or equivalent in Social Sciences, International Development, 
Natural resources Management and Environmental Sciences, Disaster Risk 
Management, Community Development, Project Management, or related field.
• In lieu of a Master’s degree, a Bachelor’s degree with 4 years’ work experi-
ence can be considered.
Experience
• Minimum 2 years of relevant experience (Master degree) or minimum 4 years 
of relevant experience (Bachelor degree) at the national or international level in 
providing advisory/technical support services, and managing and implementing 
initiatives/projects in the area of climate change mitigation, climate change adap-
tation, chemicals, sustainable energy, environment management.
• Minimum 2 years of working experience with the international organizations / 
government / private sector / research institution / think tank / civil society orga-
nization.

Required skills
• Ability to lead and manage outputs and activities in all phases of project man-
agement involving multiple partners and stakeholders, and in conflict settings.
• Excellent skills in problem-solving, adaptative management, conflict resolution, 

advocacy, and stakeholder engagement and coordination.
• Demonstrated ability in writing good quality project reports, policy briefs/paper, 
and/or communication & advocacy article/blog/story.
• Proven field experience in climate, energy, and environmental management initia-
tives/projects at national, sub-national/state, local and/or community level.
• Experience in collaborating and partnering with government agencies, private 
sector, communities and/or international organizations.
• Experience in the usage of computers and office software packages (MS Word, 
Excel, PowerPoint, etc.).
Desired skills
• Experience in GIS systems and tools such as ArcGIS, QGIS, etc. is an advantage.
• Knowledge of IPCC Guidelines for National Communications / Biennial Trans-
parency Report / Greenhouse Gas Inventories is desired.
Language requirements (Required / Desired)
• Fluent written and spoken English and Tigrigna is required. 

Other
• Qualified female candidates are especially encouraged to apply.

Application 
Interested applicants should apply on the link below:
https://estm.fa.em2.oraclecloud.com/hcmUI/CandidateExperience/en/sites/CX_1/
job/13384/?utm_medium=jobshare 
Closing Date:     14	 September 2023

Copy of document indicating exemption from/completion of national service 
should be uploaded.

UNDP is committed to achieving workforce diversity in terms of gender, national-
ity and culture. Individuals from minority groups, indigenous groups and persons 
with disabilities are equally encouraged to apply. All applications will be treated 
with the strictest confidence.

UNDP does not tolerate sexual exploitation and abuse, any kind of harassment, 
including sexual harassment, and discrimination. All selected candidates will, 
therefore, undergo rigorous reference and background checks.

(Only Short-Listed Candidates will be contacted).

ን2ይ ግዜ ዝወጸአ ምልክታ ጨረታ

ቀረብ መግቢ (ኣሕምልቲ፡ ስጋ፡ በርበረ ምስ ቀመሙ፡ ጨውን ዕንጨይትን)
ዓዳጊ፡ ጨ/ሚ/ትምህርቲ ዞባ ዓንሰባ (ንኣሕዳሪት ቤት ትምህርቲ ኣስማጥ ከምኡ’ውን ንኣሕዳሪት 
ቤት ትምህርቲ ጽሙማን ከረን)
ኣርእስቲ ውዕል፡ (ውዕል ዓመታዊ ቀረብ መግቢ)
ኣገባብ ዕድጊ፡ (ክፉት ጨረታ (ሃገራዊ)

 ጨ/ትም/ዞባ ዓንሰባ (ንኣሕዳሪት ቤት ትምህርቲ ኣስማጥን ንኣሕዳሪት ቤት ትምህርቲ ጽሙማንን 
መግብን ዕንጨይትን ከጫርት ስለዝደለየ፣ ንሕጋውያን ኣቕረብቲ ይዕድም። 

1. ጨ/ትም/ዞባ ዓንሰባ ንሕጋውያን ኣቕረብቲ ዋጋታት ቀረብ መግቢ (ኣሕምልቲ፡ ስጋ፡ በርበረ 
ምስ ቀመሙ፡ ጨውን ዕንጨይትን) ብዕሹግ ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ቅዳሕ ናይ ዓመተ 2019 ዝተሓደሰ ፍቓድ ዋኒንን ናይ ዓመተ 2022 ክሊራንስን፡ 
መንነትን የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ጨ/ትም/ዞባ ዓንሰባ ቁ.ቴሌፎን 402289 ናይ 
ጨረታ ሰነድን ሓበሬታን  ኣብ ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 50.00 ናቕፋ ብምኽፋል 
ክወስዱ ይኽእሉ። 
6. ጨረታ ኣብ ጋዜጣ ሐዳስ ኤርትራ ካብ ዝወጸሉ ዕለት ጀሚሩ፡ ክሳብ ዕለት 4/10/2023 ሰዓት 
10:00 ቅ.ቀ ክበጽሕ ኣለዎ። ደንጕዩ ዝቐርብ ጨረታ ይንጸግ። ጨረታ፣ ተጫረትቲ፡ ሕጋውያን 
ወከልትን ክሳተፍ ዝደሊ ሰብን፡ ስነ-ስርዓት ወይ ኣከፋፍታ ጨረታ ክዕዘቡ ዝመጽኡ ሰባትን ኣብ 
ዝተረኽቡሉ፡ ኣብ ጨ/ትም/ዞባ ዓንሰባ ዕለት 4/10/2023 ሰዓት 10፡00 ቅ.ቀ ብግልጺ ይኽፈት። 
7. መኽበሪ ጨረታ (Bid security) (CPO) 100,000.00 ናቕፋ ንመግቢ (ንኣሕምልቲ)፣ 
50,000.00 ናቕፋ ድማ ንዕንጨይቲ ክስነ ኣለዎ።
8. ጨረታ፡ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9.  ጨ/ሚ/ትም/ዞባ ዓንሰባ ብምልኡ ወይ ብኸፊል ጨረታ ንምስራዝ መሰሉ ዝተሓለወ እዩ።

 ጨ/ሚ/ትም/ዞባ ዓንሰባ 
Tel 402289, 402290

P.O.BOX 18



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
5 መስከረም 2023 - ገጽ 7 መበል 33 ዓመት ቁ.4

ውድድር ማውንቴን ባይክ ተኻይዱብምኽንያት መዳለዊ ዙር ዞባ ማእከል፡ ዝሓለፈ 
ቀዳም ውድድር ማውንቴን ባይክን ዩዝ ዳ’ኮርሶን 
ኣብ ጸጸራት ከባቢ መቓብር ሓርበኛታት ተኻይዱ።
 ኣብ’ታ ዕለት፡ 13-14 ክሊ ዕድመ፡ 37.5 

ኪሎሜተር ክሽፍኑ እንከለዉ፡ ሴም ሃይለ ኣባል 
ጋንታ ሳሊና ከኣ ተዓዊቱ። ተመስገን ኣስመሮምን 
ሻሎም ኣለምን - ትጽቢት፡ ሮቤል ዳኒኤል - ገዛ 
ባንዳ፡ ፍረሰላም ሙሴ - ትጽቢት፡ ላሜክ ኪዳነ - ገዛ 
ባንዳ ድማ፡ ክሳብ ሻዱሻይ ኣትዮም።
 ቀጺሎም 15ን 16ን ክሊ ዕድመ፡ 41.4 

ኪሎሜተር ሸፊኖም። ሚልክያስ ዳኒኤል (ወዲ 
ዓሰብ) ካብ ጋንታ ትጽቢት ከኣ፡ ንመወዳድርቱ 
ብዘደንቕ ብቕዓት ረቲዑ ቀዳማይ ኣትዩ። ደቂ 
ጋንታኡ ዳይሞን ሰለሙንን ሰናይ ተኸስተን 
ክስዕብዎ እንከለዉ፡ ዮናታን ተስፊትን ሻም ኣማንን 
- ሳሊና፡ ሳሚኤል ዮውሃንስ - ጽንዓት ድማ፡ ክሳብ 
ሻዱሻይ ንዘሎ ደረጃ ሒዞሞ።
 54 ኪሎሜተር ካብ ዝሸፈኑ ክሊ ዕድመ 17ን 

ልዕሊኡን፡ ዮቤድ ኤፍሬም - ጎዳይፍ ክዕወት ከሎ፡ 
ኖህ ተኽለሃይማኖት - ኣርባዕተ ኣስመራ፡ ኤስሮም 
ያቆብ - ኣኽርያ፡ ሚልክያስ ጸሃየ - ጎዳይፍ፡ መድሃኔ 

ዘርኢት - ትጽቢት፡ ንፍታሌም ኤፍሬም - ኣኽርያ 
ድማ፡ እግሪ እግሩ ኣትዮም።
 ቀጺለን 44 ተቐዳደምቲ ማውንቴን ባይክ 

ደቂ-ኣንስትዮ እየን ውድድር ኣሰላሲለን። ኣብ ደቂ-
ኣንስትዮ ከም’ዚ ዓይነት ብዝሒ ክርአ ንፈለማ ግዜ 
እዩ። እቲ ምኽንያት ከኣ፡ እተን ኣብ ግራስ-ሩት 

 ተቐዳደምቲ ዩዝ ዳ’ኮርሶ እውን ኣብ’ታ ዕለት 
መሳጢ ውድድር ኣብ ዘርኣዩሉ፡ ናትናኤል ተሾመ 
ካብ ጽንዓት ክዕወት ከሎ፡ ኣዶናይ ቃልኣብ - ናትና፡ 
ኪዳነ ምሉእብርሃን ብውልቂ፡ ኣቤል ሳሚ - ናትና፡ 
ማቲዎስ በርሀ - ኤሪተል፡ ዳንኤል መሓሪ - ንስሪ ከኣ፡ 
ክሳብ 6ይ ብቕደም ተኸተል ምዕዋቶም፡ ህዝባዊ 
ርክባት ናይ’ቲ ፈደረሽን ሓቢሩ።

ናይ ቀዳማይ ደረጃ ስልጠና ባድሜንተን ተዛዚሙ

ሻምፕዮን ኵዕሶ እግሪ ዞባ ደቡብ 
ደቂ-ኣንስትዮ ተዛዚሙ

ኣብ ከተማ ደቀምሓረ ክካየድ ዝቐነየ ግጥማት ኵዕሶ እግሪ ደቂ-ኣንስትዮ፡ ዝሓለፈ ሰሙን 
ምዝዛሙ ካብ’ቲ ቦታ ዝበጽሓና ዜና የረድእ። 
 እዚ ን12 ንኡሳን ዞባታት ዝጠርነፈ ውድድር፡ ብናይ ቀዳማይን ካልኣይን ድቪዥን 

ግጥማት እዩ ተሰላሲሉ። ብዝተረኽበ ውጽኢት ከኣ፡ ኣብ ካልኣይ ድቪዥን ብ11 ነጥቢ 
ቀዳመይቲ ኮይና ዝተዓወተት ዓረዛ - ሸሞንተ ሽሕ ናቕፋ፡ ወርቂ መዳልያን ዋንጫን 
ክትዕወት እንከላ፡ ብ10 ነጥቢ ካልአይቲ ዝወድአት ሰገነይቲ ሽዱሽተ ሽሕ ናቕፋ፡ ብሩር 
መዳልያ፡ ማይምነ ከኣ፡ ብትሽዓተ ነጥቢ ሳልሰይቲ ኮይና ብምዝዛማ፡ ኣርባዕተ ሽሕ ናቕፋን 
ነሓስ መዳልያን ተሸሊማ። 
 ኣብ ቀዳማይ ድቪዥን ድማ፡ ኣብ ቦታኣ ዝተወዳደረት ደቀምሓረ ብ13 ነጥቢ ጸብለል 

ብምባል ዕውትቲ 12 ሽሕ ናቕፋ፡ ወርቂ መዳልያን ዋንጫን ኮይና። ሰንዓፈ ብ10 ነጥቢ 
ካልአይቲ - ሸሞንተ ሽሕ ናቕፋን ብሩር መዳልያን ክትሽለም ከላ፡ መንደፈራ ከኣ፡ ብሸሞንተ 
ነጥቢ ሽዱሽተ ሽሕ ናቕፋን ነሓስ መዳልያን ተዓዊታ። 
 በዚ መሰረት፡ ኣብ ካልኣይ ዲቪዥን ቀዳመይቲ ኮይና ዝወድአት ዓረዛ ናብ ቀዳማይ 

ድቪዥን ክትሰገር እንከላ፡ ዓዲ-ቐይሕ ድማ ናብ ካልኣይ ድቪዥን ምምላሳ፡ እቲ ጸብጻብ 
የረድእ።

ምሕዝነታዊ ግጥም ኵዑሶ መርበብ ተኻይዱ
ፈደረሽን ኵዕሶ መርበብ ዞባ ማእከል፡ ብምኽንያት 

ምጅማር ብረታዊ ቃልሲ፡ ኣብ መንጎ ሻምፕዮን 
ካልኣይ ዲቪዥን ዞባ ማእከል ዝኾነት ጋንታ ሰላምን 
ኣብ ተሃድሶ ሰምበል እትርከብ ጋንታ ሰምበልን 
ምሕዝነታዊ ውድድር ምክያዱ ሓቢሩ።
 ኣብ’ዛ ጸወታ፡ ሰምበል ቀዳመይቲን ሳልሰይቲን 

ሴት ክትዕወተለን እንከላ፡ ንካልኣይቲን ራብዐይቲን 
ሴት ድማ፡ ጋንታ ሰላም ስለ ዝተዓወተትለን፡ 
ንምፍልላየን ናብ ሓምሸይቲ ሴት እየን ኣምሪሐን። 
ሰላም ከኣ፡ 16ብ14 ብምስዓር - ብድምር 3ብ2 
ተዓዊታ። ጋንታ ተሃድሶ ሰምበል፡ ብሉጻት 
ተጻወትቲ እትውንን ሰሓቢት ጋንታ ምዃና’ውን 
ዘመስከረት እያ። 
 በዚ መሰረት፡ ካብ ሰምበል፡ ብሉጻት ሃረምቲ 

ኣፈወርቂ መብራህቱ፡ ፊልሞን ኢዮብ፡ ሙኒር 
ዳኒኤል፡ ኣሌክሳንደር እስቲፋኖስን ሓምድ ኣደምን 

ክኾኑ እንከለዉ፡ ብሉጽ ኣጠዓዓማይ ከኣ፡ ናይ ሰላም 
- ቤንሁር ጳውሎስ ተረቚሑ።
 እዛ ኣብ ኣገልግሎት ማእሰርትን ተሃድሶን 

ሰምበል ዝተኻየደት ጸወታ፡ ቀንዲ ዕላማኣ ኣብ 

ተሃድሶ ዝርከቡ ዜጋታት ዘሎ ፍቕርን ሓልዮትን 
ንምግላጽ፡ ከምኡ’ውን ተኣረምቲ፡ ናይ ተሃድሶ 
ግዜኦም ምስ ወድኡ ናብ ስፖርት ተመሊሶም 
ኣበርክቶኦም ከዕዝዙ ንምግባር እዩ።

“ኣነን መሲን፡ ኣብ ፒኤስጂ ኣብ ሲኦል . . .” ነይማር
ብራዚላዊ ናይ ቅድም ኣጥቃዓይ ፒኤስጂ 

ነይማር ጁንየር፡ ንሱን መሲን ኣብ’ዛ ጋንታ 
ኣብ ዝነበሩሉ እዋን ሕማቕ ግዜ ከምዘሕለፉ 
ብምግላጽ፡ “ኣብ ሲኦል ኢና ነይርና” ኢሉ። 
 ነይማርን መሲን፡ ድሕሪ’ተን ኣብ ባርሴሎና 

ዘሕለፉወን ኣርባዕተ ዕዉታት ዓመታት፡ 
ኣብ 2021 ደጊሞም ኣብ ፒኤስጂ ንኽልተ 
ዓመታት ሓቢሮም ምንባሮም ይፍለጥ። 
ይዅን’ምበር፡ ወላ’ኳ ፒኤስጂ ኣብዘን 
ዓመታት ናይ ሊግ ዋንጫ እንተዓተረት፡ 

ኣብ ሻምፕዮንስ ሊግ ግና ሓያል ቃልሲ 
ከተካይድን ብኣጋኡ ክትግለፍን ተቐሲባ 
እያ። ከም ውጽኢቱ፡ እዞም ክልተ ላቲን 
ኣመሪካውያን ብሉጻት ተጻወትቲ፡ ግዳይ 
ነቐፌታን ምሽዳድን ኮይኖም እዮም። ኣብ’ዛ 
ወቕቲ ኸኣ ብተኸታታሊ፡ መሲ ብናጻ 
ናብ ኢንተር ሚያሚ፡ ነይማር ድማ ናብ 
ስዑዳዊት ክለብ ኣል ሂላል ብ90 ሚልዮን 
ዩሮ ምስግጋሮም ይፍለጥ።
  ኣብ 2017 ናብ ፒኤስጂ ዝተጸምበረ 

ነይማር፡ ብዛዕባ’ዚ እዋን ኣብ ዝተሓተተሉ እዩ 
እምበር፡ “ኣብ ፓሪስ ኣብ ሲኦል ኢና ንነብር 
ነይርና።” ኢሉ። “ኣብ’ዛ ጋንታ፡ ዝከኣለና 
ክንገብር፡ ሻምፕዮን ክንከውንን ታሪኽ 
ክንሰርሕን ኢና ንፍትን ነይርና። ብኸምዚ 
ምኽንያት ኢና፡ ኣነን መሲን ዳግማይ ብሓባር 
ክንጻወት ጀሚርና። ታሪኽ ክንሰርሕ ፈቲንና፡ 
ዕድል ግና ኣይገበርናን።” ይብል እዚ ድንቂ 
ተጻዋታይ።
 መሲ ብደገፍቲ ፒኤስጂ ብሕማቕ 

ከምዝተፋነወ እውን ዝገለጸ ነይማር፡ “መሲ፡ 
ምስ ኣርጀንቲና ዋንጫ ዓለም ዓቲሩን ብሉጽ 
ግዜ ኣሕሊፉን እዩ። ኣብ ፓሪስ ግና ሕማቕ 
እዋን እዩ ኣሕሊፉ። ከም ናተይ ርእይቶ 
ከኣ፡ ብኸምኡ ኣገባብ ክፋኖ ኣይግባኦን እዩ 
ነይሩ።” ኢሉ። ነይማርን መሲን፡ ኣብ ባርሳ 
ኣብ ዝነበሩሉ እዋን፡ ነታ ፒኤስጂ ዛጊት 
ክንዮ ምምናይ ክትዓትራ ዘይከኣለት ዋንጫ 
ሻምፕዮንስ ሊግ ከምዘልዓልዋ ይፍለጥ። 
 ብተወሳኺ፡ ዝሓለፈ ዓርቢ ብሰንኪ 

መጉዳእቲ ብማልያ ኣል-ሂላል ቀዳመይቲ 
ጸወታ ካብ ምክያድ ዝበኾረ ነይማር፡ ናብ’ታ 

ስሙ ዘጸውዓቶ ናይ ሃገሩ ክለብ ሳንቶስ 
ክምለስ መደብ ከምዘለዎ ኣፍሊጡ። “ናብ 
ሳንቶስ ተመሊሰ ክጻወት ድሌት ኣለኒ። 
መዓስ ምዃኑ እኳ ኣይፈልጥን እየ፣ ብርግጽ 
ግና ክምለስ እየ።” ኢሉ። እዚ ብውልቃዊ 
ብቕዓቱ ዝፍለጥ ተጻዋታይ፡ ኣብ’ዛ ጋንታ 
ድሕሪ ዘርኣዮ ዝድነቕ ምንቅስቓስ እዩ፡ 
ኣብ ራዳር ዓበይቲ ክለባት ኤውሮጳ ክኣቱን 
ብባርሳ ክግዛእን ዝኸኣለ። 
  እዚ ከምዚ’ሉ እንከሎ፡ ፒኤስጂ፡ “ርእይቶ 

ኣይንህብን ኢና፣ ንሕና ናትና ጽባቐ ኣለና። 
እቲ ዘገርም ግና፡ ክልቲኦም ኣብ ፒኤስጂ 
ክጸንሑ ይደልዩ ነይሮም እዮም።” ክትብል 
ኣብ ዘውጸኣቶ መግለጺ፡ ንዘረባ ነይማር 
መሊሳትሉ። ብመንጽሩ፡ ሓዲሽ ኣሰልጣኒ 
እዛ ጋንታ ሉዊስ ኤርኒከ፡ ብዛዕባ ርእይቶ እቲ 
ኣብ ባርሴሎና ተጻዋታዩ ዝነበረ ብራዚላዊ 
ክዛረብ ኣብ ዝተሓተተሉ፡ “ናይ ውልቂ 
ተመኵሮታት ኣሎ። ኣነ ኸኣ፡ ብዛዕባኡ ክዛረብ 
ኣይደልይን እየ።” ክብል ሓሳቡ ካብ ምክፋል 
ተሓይቡ። እንተ ፈረንሳዊ ናይ ቅድም 
ተጻዋታይ ኣርሰናል ሮበርት ፒረስ ግና፡ “ኣነ 
ብኽያት ህጻናት እየ ዝብሎ” ክብል፡ ንዘረባ 
እዚ ብራዚላዊ ገሊጽዎ። 

ውጽኢት ሊጋት 
ኤውሮጳ ቀዳመ ሰንበት

ፕሪመር ሊግፕሪመር ሊግ
ሸፊልድ 2 - 2 ኤቨርተን

ብሬንትፎርድ 2 – 2 ቦርንማውዝ
በርንለይ 2 - 5 ቶተንሃም
ቸልሲ 0 - 1 ኖቲንግሃም
ማን ሲቲ 5 - 1 ፉልሃም
ብራይተን 3 – 1 ኒውካስል 

ክሪስታል ፓላስ 3 - 2 ዎልቭስ
ሊቨርፑል 3 - 0 ኣስቶን ቪላ
ኣርሰናል 3 - 1 ማን ዩናይትድ

ላ’ሊጋላ’ሊጋ
ሪያል ሶሴዳድ 5 - 3 ግራናዳ 

ዲፖርቲቮ ኣላቨስ 1 - 0 ቫለንሽያ
ሪያል ማድሪድ 2 - 1 ጌታፈ
ኦሳሱና 1 - 2 ባርሴሎና

ሰሪ’ኣሰሪ’ኣ
ሮማ 1 - 2 ኤሲ ሚላን 
ኣታላንታ 3 – 0 ሞንዛ
ናፖሊ 1 - 2 ላዚዮ

ኢንተር ሚላን 4 - 0 ፊዮረንቲና
ኢምፖሊ 0 - 2 ጁቬንቱስ  

ቡንደስሊጋቡንደስሊጋ
ቦሩሽያ ሞንሸንግላብች 1 - 2 ባየር ሙኒክ 

ሊግ 1 ፈረንሳሊግ 1 ፈረንሳ
ሊዮን 1 - 4 ፒኤስጂ

ሓጸርቲ ዜናታት
* ኣከፋፋሊ ቶተንሃም ታንጉይ ንዶምበለ፡ 

ናብ ቱርካዊት ክለብ ጋላታሳራይ ብልቓሕ 
ተሰጋጊሩ። ዝሓለፈ ዓመት ምስ ናፖሊ 
ብልቓሕ ዝተጻወተ እዚ ፈረንሳዊ ወዲ 26 
ዓመት ተጻዋታይ፡ ድሮ ሕክምናዊ መርመራ 
ምክያዱ ይግለጽ። ብቐዋሚ ኣባል እዛ ክለብ 
ክኸውን ዘኽእሎ ዓንቀጽ’ውን ተፈሪሙ ኣሎ።
 ብዘይካ’ዚ፡ ጋላታሳራይ፡ ንዶምበለ ወዲ 

ጋንታኡ ዝኾነ ዳቪድሶን ሳንቸዝ እውን፡ 
ብቐዋሚ ከተሰጋግሮ ተቓሪባ ምህላዋ ይሕበር። 
መስርሕ ምስግጋር ሓሙሽተ ዓበይቲ ሊጋት 
ኤውሮጳ ዝሓለፈ 1 መስከረም እኳ እንተተዓጽወ፡ 
ናይ ቱርኪ መስኮት ግና፡ ክሳብ 15 መስከረም 
ክፉት ብምዃኑ፡ ሓደስቲ ተጻወትቲ ክጽምበርዎ 
ይኽእሉ እዮም።
* ካብ ክለብ ኒስ ብናይ ሓባር ምርድዳእ 

ዝተፋነወ ሓላዊ ልዳት ካስፐር ሽማይክል፡ ናብ 
ቤልጅዩማዊት ክለብ ኣንደርለኸት ክጽምበር 
ተቓሪቡ። እዚ ወዲ 36 ዓመት ሓላዊ ማዕጾ፡ 
ዝሓለፈ ዓመት ናብ ኒስ ቅድሚ ምጽምባሩ፡ 
ን11 ዓመታት ንሌስተር ሲቲ ከምዘገልገላ 
ይዝከር።
* ንብራዚላዊ ኣንቶኒ ከሲሳቶ ዘላ ጋብሬኤል 

ቻቫሊን ዝተባህለት ናይ ቅድም ዓርኩ፡ ኣብ 

ማሕበራዊ መራኸቢ ንነይማር ዝገልጽ ጽሑፋት 
ናይ ፍትወት ምልክት (ላይክ) እንተገይራትሉ፡ 
ኣንቶኒ ብቕንኢ ይቝጣዕ ምንባሩ ተዛሪባ።
 እዛ መንእሰይ፡ ነዚ ናይ ክንፊ ኣጥቃዓይ 

ማን ዩናይትድ፡ ‘ኣካላውን ኣእምሮኣውን በደል 
ኣውሪዱለይ’ ብምባል እያ ከሲሳቶ ዘላ።
* ሰበ-ስልጣን ስዑዲ ክለብ ኣል-ኢትሓድ፡ 

ንኣጥቃዓይ ሊቨርፑል ሞ ሳላሕ ናይ 
መወዳእታ ሕቶ ምፍራም ንምቕራብ፡ ትማሊ 
ናብ እንግሊዝ ከምዝተጓዕዙ ተቓሊሑ።
 እዛ ጋንታ ኣቐዲማ፡ ነዚ ግብጻዊ ብ150 

ሚልዮን ፓውንድ (189 ሚልዮን ዶላር) 
ከተፈርሞ ሕቶ ኣቕሪባ - ኮይኑ ግና ብሊቨርፑል 
ተነጺጋ እያ። ትማሊ ግና፡ ክብረ-ወሰን መስርሕ 
ምስግጋር ዓለም ብዝሰብር መጠን ገንዘብ፡ 200 
ሚልዮን ፓውንድ (252 ሚልዮን ዶላር) ሒዛ 
ናይ መወዳእታ ሕቶኣ ከተቕርብ ናብ እንግሊዝ 
ልኡኻት ሰዲዳ - ብመሰረት ጸብጻባት። 
  መስኮት ምስግጋር ተጻወትቲ ስዑዲ 

ዓረብ፡ ዝመጽእ ሓሙስ ዝዕጾ ምስ ምዃኑ፡ ገለ 
ተጻወትቲ ናብኡ ክኸዱ ከምዝኽእሉ ይእመት።

ክሳተፋ ዝቐነያ ተቐዳደምቲ ንኡሳን ምምሕዳራት፡ 
ብጋንታ ተጠርኒፈን ብምስታፈን እዩ። ዝተረፋ 
ንኡሳን ምምሕዳራት እውን፡ ተሳትፎኦን ከዕዝዛ 
ለበዋ ተመሓላሊፉ። 
 ኣብ’ዛ ውድድር፡ ተቐዳዳሚት ሲዶና ሃብቶም 

- ሰራይርሳዋ እያ ነቲ ናይ 45 ኪሎሜተር 

ሃ ገ ራ ዊ 
ፈ ደ ረ ሽ ን 
ባድሜንተን 
ኤ ር ት ራ 
ክህቦ ዝቐነየ 
ናይ ቀዳማይ 
ደረጃ ስልጠና 
ከምዝተዛዘመ 
ሓቢሩ።
 እዚ 

ስልጠና፡ ካብ 

ኩለን ዞባታት ሃገርና፡ ዞባ ሳዋን ሚኒስትሪ 
ምክልኻልን ንዝተዋጽኡ 25 ሰልጠንቲ እዩ 
ዝወሃብ ዘሎ። ኣብዘን ዝስዕባ መዓልታት ከኣ፡ 
ብኢንስትራክተር ማቲያስ ክፍሎም ተመሪሑ 
እዩ ብኽልሰ ሓሳብን ግብርን ክወሃብ። 
ብዘይካ’ዚ፡ ኣብ’ዚ ስልጠና ብቑዓት ኮይኖም 
ዝወጹ ሰልጠንቲ፡ ኣብ’ቲ ካብ ዓለምለኻዊ 
ፈደረሽን ባድሜንተን (BWF) ተላኢኹ 
ዝመጽእ ኢንስትራክተር ዝህቦ ስልጠና ናይ 
ቀዳማይ ደረጃ ላይሰንስ ክሳተፉ ምዃኖም 
ተፈሊጡ ኣሎ።

ተዓዊታትሉ። ጓል ጋንታኣ ሲልቫና ወልደሚካኤል፡ 
ቤትኤል ክፍላይ - ጽንዓትን፡ ሃና ኣየለ ጋላ ነፍሒ፡ 
ሊድያ ተኪአ ብውልቂ፡ ሰምሃር ኣብርሃም - ጽንዓት 
ድማ፡ ድሒረን ሕንጻጽ ብምርጋጽ ክሳብ ሻዱሻይ 
ተሰሪዐን።



ሓዳስ   ኤርትራ

Sabur Printing Services

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና መረብ ቁ.18፡ ከባቢ ካምፖቦሎ 124151

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ምሕረት

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

05/09/2023

5 መስከረም 2023 - ገጽ 8 መበል 33 ዓመት ቁ.4

ኣብ ኒጀር፡ ኣንጻር ፈረንሳ ህዝባዊ ተቓውሞ ይካየድ ኣሎ
ኣብ ኒያመ- ርእሰ-ከተማ ኒጀር፡ ፈረንሳ 

ንኣምባሳደራን ወተሃደራታን ብህጹጽ 
ክትስሕብ ዝጠልብ ሰፊሕ ህዝባዊ 
ተቓውሞ ይካየድ ከምዘሎ ተሓቢሩ።
ብመሰረት ማዕከናት ዜና ዓለም፡ 

ብኣሽሓት ዝቑጸሩ ዜጋታት ኒጀር፡ ካብ 
ዝሓለፈ ዓርቢ ጀሚሮም ናብ ከባቢ’ቲ 
ወተሃደራዊ መዓስከር ፈረንሳ ዝርከበሉ 
ክፋል’ታ ከተማ ብምውሓዝ፡ “ውድቀት 
ንፈረንሳን ንሃጸይነትን! ፈረንሳ ካብ 
መሬትና ውጽኡልና! ማክሮን - ኒጀር 
ውልቃዊ ንብረትካ ኣይኰነትን!” ዝብል 
ጭርሖታት ከስምዑ ቀንዮም።

“ፈረንሳ ሲቪል ነፋሪት ወቒዓ ኣውዲቓ” ቀ/ሚ ኢጣልያ-ነበር
ፈረንሳ፡ ንመራሒ ሊብያ ኮሎኔል 

ሙዓመር ቀዛፊ ንምቕታል ዝተኰሰቶ 
ሚሳይል፡ ብጌጋ ንሓንቲ ገያሾ ኣሳፊራ 
ዝነበረት ሲቪላዊት ናይ መጓዓዝያ 
ነፋሪት ኢጣልያ ሃሪሙ ከምዘውደቓ፡ 
ቀዳማይ ሚኒስተር ኢጣልያ ዝነበረ 
ጁሊያኖ ኣማቶ ኣቃሊዑ።
እቲ ብዓል-ስልጣን ነበር፡ ዝሓለፈ ቀዳም 

ምስ ‘ሪፓብሊካ’ ዝተባህለት ጋዜጣ’ታ 
ሃገር ኣብ ዘካየዶ ቃለ-መሕትት እዩ ነቲ 
ንነዊሕ ዓመታት ተዓቢጡ ዝጸንሐ ሓቂ 
ከውጽኦ ዝኸኣለ።
እታ ብቑጽሪ በረራ ‘ኢታቪያ 870’ 

እትፍለጥ ዝነበረት ናይ መጓዓዝያ 
ነፋሪት፡ ብ27 ሰነ 1980 ካብ ቦሎኛ 
ናብ ፓሌርሞ እናበረረት እንከላ እያ 
ካብ ሓይሊ-ኣየር ፈረንሳ ብዝተወንጨፈ 
ሚሳይል ተወቒዓ ወዲቓ።
ከም ሳዕቤኑ ድማ፡ ኣብ ውሽጣ 

ዝነበሩ ሰራሕተኛታት ዝርከቡዎም 81 
ተጓዓዝቲ ብምሉኦም ሞይቶም። 
ሓይሊ-ኣየር ፈረንሳ፡ ሙዓመር 

ቀዛፊ ኣብታ ነፋሪት ተሳፊሩ ከምዘሎ 
ዘመልክት ግጉይ ስለያዊ ሓበሬታ ምስ 
ረኸበ’ዩ - ብትእዛዝ መራሕቲ ፈረንሳ 

ኔቶ ኣብ 2025 ከብቅዕ እዩ. . .?ወተሃደራዊ ኪዳን ሰሜን ኣትላንቲክ (ኔቶ)፡ 
ኣብ 2025 ክበታተን ክምዝኽእል፡ ፍሉጥ 
ኣመሪካዊ ተመራማሪ ታሪኽን ክኢላ ስትራተጂያዊ መጽናዕቲን ፕሮፌሰር ፍሊፕስ 

ፓይሰን ኦ’ብሪን ገሊጹ።
እቲ ምሁር፡ ንመጽሔት 

‘ዘ-ኣትላንቲክ’ ኣብ ዝሃቦ 
ሓበሬታ፡ ዶናልድ ትራምፕ 
ኣብ ፕረዚደንታዊ ምርጫ 
2024 ንጆ ባይደን ረቲዑ 
ዳግማይ ፕረዚደንት 
ኣመሪካ ኰይኑ እንተደኣ 
ተዓዊቱ እውን፡ ኣመሪካ 
ናብ ዩክሬን እትልእኮ ዘላ 

ዘይተኣደነ ወተሃደራዊ ሓገዝ ደው ክብሎ 
ከምዝኽእል ኣረዲኡ።
ወተሃደራዊ ሓገዝ ኣመሪካ ናብ ዩክሬን 

ደው እንተደኣ ኢሉ ድማ፡ ሃገራት 
ኢውሮጳ ነቲ ሃጓፍ ንምሽፋን ክጽገማን 
በበይኑ ኣረኣእያ ክሕዛን ስለዝኽእላ፡ ብኣኡ 
ምኽንያት ኔቶ ምብትታኑ ከምዘይተርፎ 
ወሲኹ ኣመልኪቱ።
ካብ ኣስታት ሰለስተ ርብዒ ኣባላት ሰልፊ 

ሪፓብሊካን ደገፍ ከምዘለዎ ዝሕበር ዶናልድ 
ትራምፕ፡ ፕረዚደንት ኰይኑ ዳግማይ 

እንተደኣ ተመሪጹ፡ ንዩክሬን ናብ መኣዲ-
ዘተ ከምእትቐርብ ብምግባር፡ ነቲ ምስ ሩስያ 
እተካይዶ ዘላ ደማዊ ውግእ ኣብ ዉሽጢ 
24 ሰዓት ደው ከብሎ ምዃኑ’ዩ ደጋጊሙ 
ዝገልጽ ዘሎ።
ዩክሬን ነቲ ዘተ-ሰላም ምስ ኣትሕሰሞ፡ 

ካብ ኣመሪካ ዝውሕዘላ ዘሎ ወተሃደራዊ 
ሓገዝ ክትስእኖ ክትግደድ ምዃናን፡ ምሉእ 
ብምሉእ ኣብ ትሕቲ ቁጽጽር ሩስያ ናይ 
ምእታው ሓደጋ ክገጥማ ከምዝኽእልን፡ 
ዶናልድ ትራምፕ ወሲኹ የጠንቅቕ።

ሓደ ካብ ዕሉላት ደገፍቲ ዩክሬን ምዃኑ 
ዝንገረሉ ፕሮፌሰር ፍሊፕስ ፓይሰን 
ኦ’ብሪን፡ ኣብቲ ንመጽሔት ዘ-ኣትላንቲክ 
ዝሃቦ ሓበሬታ ብተወሳኺ፡ ሃገራት ኤውሮጳ 
ነቲ ‘ዘይተርፍ ይመስል ኣሎ’ ዝበሎ ስዕረት 
ዩክሬንን ውድቀት ኔቶን ክዓግታኦ እንተድኣ 
ኰይነን፡ ኣጽዋር ናይ ምፍራይ ዓቕመን 
ብቕልጡፍ ከዕብያ ጸዊዑ።
ሩስያ ኣቐዲማ ኣብ ዝዘርግሓቶ ጸብጻብ፡ 

ዩክሬን ጽረ-መጥቃዕቲ ኣብ ዘካየደትለን 
ቀዳሞት ክልተ ኣዋርሕ ጥራይ - ኣስታት 
43 ሽሕ ወተሃደራት ከምዝኸሰረት እያ 
እትሕብር።

ንሳቶም ብዘይካ’ዚ፡ ነቶም ብዕልዋ በትረ-
ስልጣን ጨቢጦም ዘለዉ ወተሃደራውያን 
መራሕቲ ዘለዎም ጽኑዕ ደገፍ ገሊጾም 
ኣለዉ።
ወተሃደራውያን መራሕቲ ኒጀር፡ 

ዝሓለፈ 3 ነሓሰ ኣብ ዝሃቡዎ መግለጺ፡ 
ኣብ መንጎ ሃገሮምን ፈረንሳን ንዝነበረ 
ወተሃደራዊ ስምምዓት ከምዝሰረዙዎ 
ብምሕባር፡ ኣብ ኒጀር ዓስኪሮም ዝርከቡ 
ኣስታት 1,500 ወተሃደራት ፈረንሳ፡ 
ብዝቐልጠፈ ክወጽኡ ሓቲቶም ከምዝነበሩ 
ይዝከር።
እንተዀነ፡ ፈረንሳ ነቶም ወተሃደራት 

ከምዘይትስሕቦም ድሕሪ ምግላጻ፡ 
ኒጀራውያን ኣብ ኣፍ-ደገ እቲ ወተሃደራዊ 
መዓስከር እናተኣኻኸቡ ተቓውሞኦም 
ከስምዑ ምጽንሖም ይግለጽ።
ካብዚ ሓሊፎም እውን፡ እቶም 

ወተሃደራት እንተደኣ ዘይወጺኦም፡ 
ነቲ ወተሃደራዊ መዓስከር ከጥቅዑዎ 
ምዃኖም ከጠንቅቑ ከምዝጸንሑ ይሕበር።
ብፈረንሳ ክሒኖም ዘለዉ ወተሃደራውያን 

መራሕቲ ኒጀር፡ ንኣምባሳደር ሲልቨይን 
ኢተ ኣብ ውሽጢ 48 ሰዓታት ካብ 
ሃገሮም ክወጽእ ኣዚዞምዎ ከምዝነበሩ፡ 
እንተዀነ፡ ፈረንሳ ነቲ ትእዛዝ ብምንጻግ 
እቲ ኣምባሳደር ኣብ ኒጀር ክጸንሕ 
ከምዝወሰነት ይፍለጥ።
ፈረንሳ ብወገና ዝሓለፈ ሰንበት ኣብ 

ዝሃበቶ መግለጺ፡ መራሕቲ ኒጀር 
ኣብ ልዕሊ እቲ ኣምባሳደራ ይዅን 
ወተሃደራታ ዝዀነ ስጕምቲ ምስ ዝወስዱ፡ 
ግብረ-መልሲ ክትህበሉ ድሉውቲ ከምዘላ 
ኣጠንቂቓ ነይራ። 
ፈረንሳ፡ እቲ ብ26 ሓምለ ብዕልዋ ካብ 

ስልጣኑ ዝተኣልየ ፕረዚደንት መሓመድ 
ባዞም፡ ናብ ስልጣኑ ንምምላስ ምንቅስቓስ 
ተካይድ ከምዘላ እዩ ዝግለጽ።

ናብታ ነፋሪት ሚሳይል ወንጪፉ።
ክሳብ ሕጂ ድማ፡ እታ ነፋሪት ዒላማ 

መጥቃዕቲ ዝዀነትሉ ምኽንያት ይዅን 
መንነት ፈጸምቲ ናይቲ መጥቃዕቲ 
ምስጢር ኰይኑ ጸኒሑ።
ገለ ወገናት፡ እታ ነፋሪት ኣሸበርቲ 

ኣብ ውሽጣ ብዝፈንጀሩዎ ቦምባ ተባሪዓ 
ከምዝወደቐት ክኣምኑ እንከለዉ፡ ገለ 
ድማ፡ ነፈርቲ-ውግእ ፈረንሳን ኣመሪካን 
ንሓደ ኣገዳሲ ሊብያዊ ፖለቲከኛ 
ንምቕንጻል ኣብ ሰማያት ማእከላይ 
ባሕሪ ምስ ነፈርቲ-ውግእ ሊብያ ቅልስ 
ኣብ ዘካይዳሉ ዝነበራ እዋን፡ እታ ናይ 
መጓዓዝያ ነፋሪት ብጌጋ 
ተሃሪማ ከምዝወደቐት 
ክዛረቡ ጸኒሖም።
ብመሰረት ጁሊያኖ ኣማቶ 

ዝሃቦ ሓበሬታ፡ ሙዓመር 
ቀዛፊ ኣብ ወተሃደራዊት 
ነፋሪት ተሳፊሩ ብክሊ-
ኣየር ኢጣልያ ኣቢሉ ናብ 
ዩጎዝላቪያ ድሕሪ ምምራሑ 
እያ - ፈረንሳ ምስ ኣመሪካ 
ተረዳዲኣ ናይ ምቕንጻሉ 
መደብ ሓንጺጻ።

ናብ ሃገሩ ክምለስ እንከሎ ከኣ፡ ነታ 
ነፋሪት ወቒዓ ንምውዳቕ ምድላዋታ 
ኣጻፊፋ።
እንተዀነ፡ ነቲ ውጥን ቅትለት 

ዝፈለጠት ኢጣልያ፡ እታ ንቐዛፊ 
ዘሳፈረት ነፋሪት ብኻልእ መስመር ኣቢላ 
ናብ ሊብያ ከምእትምለስ ብምግባር፡ 
ነቲ መራሒ ሊብያ ነበር ካብ ቅንጸላ 
ኣድሒናቶ።
ብመሰረት ተንተንቲ ፖለቲካ፡ እዚ 

ጁሊያኖ ኣማቶ ኣቃሊዑዎ ዘሎ 
ሓቂታት፡ ንዝምድና ፈረንሳን ኢጣልያን 
ብኣሉታ ከይጸለዎ ኣይክተርፍን እዩ።

ደ/ኣፍሪቃ፡ ናብ ሩስያ ኣጽዋር 
ከምዘይለኣኸት ተረጋጊጹ

ደቡብ ኣፍሪቃ ናብ ሩስያ ኣጽዋር 
ከምዝለኣኸት ዝገልጽ ክሲ ብኣምባሳደር 
ኣመሪካ ድሕሪ ምቕራቡ፡ ነቲ ጉዳይ 
ከጻሪ ዝጸንሐ ዘይሻራዊ መርማሪ ኣካል 
- ነቲ ክሲ ዝነጽግ መግለጺ ከምዝዘርግሐ 
ተሓቢሩ።
ፕረዚደንት ደቡብ ኣፍሪቃ ሰሪል 

ራማፎዛ - ንውጽኢት መርማሪ ኣካል 
ብምጥቃስ ዝሓለፈ ሰንበት ብተለቪዥን 
ሃገሩ ኣብ ዝሃቦ መግለጺ፡ እቲ ብኣምባሳደር 
ኣመሪካ ኣብ ደቡብ ኣፍሪቃ ቀሪቡ ዝነበረ 
ክሲ፡ መሰረት ዘይብሉ ምዃኑ ኣረዲኡ።
እቲ ኣብ ጉዳይ ሰደድ ኣጽዋር 

ዝተኻየደ መርመራ፡ ዝሓለፈ ታሕሳስ 

ጋቦን - መራሒ ዕልዋ መንግስቲ 
ቃለ-ማሕላ ፈጺሙ

ዝሓለፈ ረቡዕ፡ ንፕረዚደንት ጋቦን 
- ዓሊ ቦንጎ ብምዕላው በትረ-ስልጣን 
ዝጨበጠ ጀነራል ብራይስ ንጉማ፡ 
ፕረዚደንት መሰጋገሪ መንግስቲ 
ንምዃን ትማሊ ሰኑይ ቃለ-ማሕላ 
ፈጺሙ።
ኣብ እዋን ስነ-ስርዓት እቲ ቃለ-ማሕላ፡ 

ብዙሓት ደገፍቱ ተረኺቦም ሓጐሶም 
ከምዝገለጹ ድማ፡ ቢቢሲ ሓቢሩ።
እንተዀነ፡ ምምጻእ ጀነራል ንጉማ 

ናብ ስልጣን፡ መቐጸልታ ናይ’ቲ 
ዝጸንሐ ስርዓት ከይከውን ኣብ ሓያለ 
ወገናት’ታ ሃገር ስግኣት ከምዘሎ፡ 
ቢቢሲ ወሲኹ ኣመልኪቱ። 

ዓሊ ቦንጎ ኣብ 2009 ስልጣን ቅድሚ 
ምሓዙ፡ ኣቦኡ - ዑመር ነታ ሃገር ን41 
ዓመታት ከምዝመርሓ እዩ ዝንገረሉ።
ወዲ 48 ዓመት ጀነራል ንጉማ ድማ፡ 

ሓደ ካብ’ቶም እሙናት ሰበ-ስልጣን 
ተባሂሉ ብዓሊ ቦንጎ ኣገዳሲ ጽፍሒ 
ሓላፍነት ተዋሂቡዎ ዝጸንሐ ምዃኑ 
ይሕበር። 
ኣብ ምዕራብ ኣፍሪቃ እትርከብን 

ግዝኣት ፈረንሳ ዝነበረትን ጋቦን፡ ኣብ 
ውሽጢ’ዚ ዝሓለፈ ሰለስተ ዓመት 
ወተሃደራዊ ዕልዋ ካብ ዝተኻየደለን 
ሃገራት ኣፍሪቃ - ሻዱሸይቲ 
ከምዝዀነት ጸብጻባት የገንዝቡ። 

ሕቡራት ሃገራትን ፈረንሳን 
ነቲ ዕልዋ ክዅንናኦ እንከለዋ፡ 
ሕብረት ኣፍሪቃ ነታ ሃገር ካብ 
ኣባልነቱ ኣደስኪሉዋ ኣሎ።
ጀነራል ንጉማ፡ ኣዛዚ ናይ’ቲ ኣብ 

ሓለዋ ቤተ-መንግስቲ ተዋፊሩ 
ዝጸንሐ ‘ሪፓብሊካን ጋርድ’ 
ዝተባህለ ሰራዊት ከምዝነበረ፡ 
ጸብጻባት ይጠቕሱ።

ኣብ ወደብ ሓይሊ ባሕሪ ደቡብ ኣፍሪቃ 
ዝኾነት ከተማ ሳይሞን - ሓንቲ ‘ሌዲ 
ኣር’ ዝተባህለት ናይ ጽዕነት መርከብ 
ከምዝኣተወት፡ እንተኾነ ካብ ሩስያ 
ኣጽዋር ጽዒና ዝመጽአት እምበር፡ 
ናብ ሩስያ ጽዕነት ሒዛ ከምዘይከደት 
የመልክት።
እቲ ኣብ ደቡብ ኣፍሪቃ መርመራ 

ከካይድ ዝጸንሐ ናጻ ኮሚተ፡ ልዕሊ 100 
ሰነዳት ከምዝመርመረን ልዕሊ 50 ሰባት 
ከምዘዘራረበን ብምምልካት እዩ - እቲ ክሲ 
ናይ ሓሶት ምዃኑ ኣረጋጊጹ።
ኣምባሳደር ኣመሪካ ኣብ ደቡብ 

ኣፍሪቃ ሩበን ብሪገቲ፡ ዝሓለፈ ታሕሳስ 
ደቡብ ኣፍሪቃ ናብ ሩስያ ኣጽዋር 
ከምዝለኣኸት ዝገልጽ ክሲ ድሕሪ 
ምስምዑ፡ ብዙሕ ክትዕ ኣለዓዒሉ 
ምንባሩ ኣይርሳዕን።
ደቡብ ኣፍሪቃ፡ ኣብ ዩክሬን ኣብ 

ዝካየድ ዘሎ ኲናት ኣብ ጐድኒ 
ምዕራባውያን ሃገራት ክትስለፍ 
ዝተገብረላ ጸቕጢ ነጺጋ፡ ዘይሻራዊ 
መርገጺ ክትሕዝ ከምዝመረጸት 
እያ ተነጽር።

